
0,1 Nv hebe wir diz gruzē·
0,2 in dem vil uberſuzen·
0,3 an deme vruntſcaftne v͛darb·
0,4 vn̄ ie getruwecliche warb·
0,5 vndᵉ noch hute wirbit·
0,6 vn̄ níem͛ nich v͛dirbit·
0,7 Swaz man reche an in geleit·
0,8 vn̄ im͛ vnſ͛ arbeit·
0,9 mit uns ſo guthliche dreit·
0,10 vn̄ ī dennoten bi un iſt·
0,11 der h͛ze liebe ih̄c criſt·
0,12 d͛ ſo gar durchflozē iſt·
0,13 mit mīnechlich͛ ſuzen·
0,14 ī deme la wir uch gruzen·
0,15 h͛zen liben kind͛ mín·
0,16 mit vlize ſult ir gemanet ſin·
0,17 Daz ir gedenket an daz guͦt·
0,18 waz got ſinen vrunden duͦt·
0,19 vnd wie er gibet undᵉ gebenes plıtͤ·
0,20 vn̄ waz anſiner gabe lıtͤ·
0,21 vn̄ wie er giebet vn̄ durch waz·
0,22 [vn̄] [wer] mit ımͤe an dem rate ſaz·
0,23 do er alle gabe maz·
0,24 Daz waſ ſin rat deſ er ie plac·
0,25 ī deme er ie dı ͤ gabe wac·
0,26 wıͤ ſi weſen ſolde·
0,27 vn̄ war zu er ſi wolde·
0,28 Daz ſi alſo vollenqūme·
0,29 alſ iz dem werke gezeme·
0,30 Daz er an ſiner wiſheit·
0,31 ewecliche hat uz geleit·
0,32 wie daz alſo vol⸗lenginge·
0,33 vn̄ w͛ die gabe inpinge·
0,34 Der ſi zu reche ir kente·
0,35 vn̄ wen man darzu ſente·
0,36 Der ir gebruchete nach d͛ art·
0,37 dar zu ſi gegeben wart·

0,38 vndᵉ daz dete bekant·
0,39 wi man ewecliche vant·
0,40 Genade ī allen gaben·
0,41 vn̄ ſuer ſi ſolde haben·
0,42 Daz er wiſte zu aller zit·
0,43 daz gnadᵉ ī allen gaben lit·
0,44 vn̄ er ſelbe an in beiden·
0,45 vn̄ daz ſi nie geſheiden·
0,46 von ime noch er von in wart·
0,47 an ſin͛ gotlichen art·
0,48 Swer kennē wil deſ werkes leben·
0,49 zu deme iz allez iſt gegeben·
0,50 vn̄ merken wil da bi·
0,51 waz gnaden in allen gaben ſi·
0,52 vn̄ wizen wil dı ͤ mere·
0,53 wer d͛ bote were·
0,54 Bi deme die gnadᵉ wart geſant·
0,55 vn̄ d͛ diz allez det bekāt·
0,56 wil er nu gelouben mie·
0,57 so wiſenich ime di warheit hie·
0,58 so er di mere hat gehoRt·
0,59 vn̄ wil er merken diſe woRt·
0,60 Ich meinen ob er di gnadᵉ hat·
0,61 daz er di woRte ſin verſtat·
0,62 Nù [iſt] reden von d͛ gnaden zit·
0,63 di ſich do hub inder unſ ſit·
0,64 Di gnadᵉ h͛ geſendet wart·
0,65 vz von gotlich͛ art·
0,66 Da von wolle wir ſprechen nu·
0,67 wi rethe liplichē du·
0,68 Dirre botde bereidet wart·
0,69 vffe di mīneclichē vart·
0,70 vnd wen er zu geſindᵉ nam·
0,71 alſ iz d͛ botſcaf gezā·
0,72 Iz waſ ūbe in alſo geſtalt·
0,73 daz ſin geſindᵉ waſ gewalt·
0,74 wiſheit vn̄ gute·
0,75 er hatde in ſin gemute·
0,76 Genumen wer ſin ſoldᵉ plegen·
0,77 alle zit vn̄ allewege·
0,78 Garbeide vz vnd in̄en·
0,79 daz waſ di ſuze mīne·
0,80 Di er alſo zu ime gevīc·
0,81 daz ſi ime noch nı ͤ abe ginc·
0,82 Di ſich mit vrondᵉe do īſloz·
0,83 vn̄ von deme ſuzen rate vloz·
0,84 Daz ſin keiſerliche art·
0,85 zu grozer furch geſendꝫ wart·

0,86 SuS vur dimīne vn̄ der bode·
0,87 vn̄ ie v͛einet noch bit gode·
0,88 vn̄ alſo mit íme inein·
0,89 daſz uz wol an den werken irſchein·
0,90 sodaz ſi ſich geſchiden nie·
0,91 wen ſi waren er vn̄ er waſ ſe·
0,92 wer dirre ſuze bode waſ·
0,93 ſweſ h͛ze daz noch ie geſaſ·
0,94 In welch͛. libe er wart geſant·
0,95 vn̄ hat er nicht ein mīnēphant·
0,96 so wrege er rethe wi ir waſ·
0,97 di in īpinc vn̄ ſin genas·
0,98 Daz waſ di ſuze kunegin·
0,99 di h͛zelibe muder ſin·
0,100 Di in īpinc vn̄ mait gebar·
0,101 d͛ recthen gernden ſpigil clar·
0,102 vn̄ ſuze uber alle ſuzekeit·
0,103 daz lob ſin libe name dreit·
0,104 vn̄ aller vroudē ſūnēſchī·
0,105 Owelch iſt der name ſin·
0,106 vn̄ herre wi iſt er genāt·
0,107 himel vn̄ erde hat irkant·
0,108 Di craft deſ ſuzē namē ſin·
0,109 deſ h͛zenliben h̄ren min·
0,110 Diz iſt der ſuze ih̄c criſt·
0,111 der ie waſ vn̄ im͛ iſt·
0,112 vnd ie an rether wareit ſchein·
0,113 mit ſime libe uad͛ ein·
0,114 Ein got an gotlicher art·
0,115 vn̄ der durch vnſ menſche wart·
0,116 von ein͛ ſuzen mait geboRn·
0,117 voR aller d͛ werldᵉ uzirkoRn·
0,118 vber alliz mēſclich kūne·
0,119 ein mait von ſulch͛ wnne·
0,120 D͛ ni nith glicheſ wart geſehen·
0,121 der ſo vil gnaden iſt geſchehen·
0,122 Daz nimā kan bi unſen dagen·
0,123 von ir daz wvnd͛ vollen ſagen·
0,124 waz gnaden vn̄ ſelecheit·
0,125 mit mīnē iſt an ſi geleit·
0,126 Deſ īdarf nimā wvd̄er han·
0,127 wē iz hat d͛ an ir gedan·
0,128 D͛ gewalt vn̄ wiſheit·
0,129 vn̄ gude ob allen guden dreit·
0,130 vn̄ ſelbe doch di gude iſt·
0,131 daz iſt d͛ mīnecliche criſt·
0,132 D͛ durch unſ von ir wart geboRn·
0,133 daz er vnſ ſines vad͛ zoRn·

0,134 Mit mīnē gar geleite nid͛·
0,135 vn̄ alſo daz er unſ ſider·
0,136 von dode vzer dodes athe·
0,137 zu lebene wid͛ brathe·
0,138 Diz waſ d͛ ſuze mīnē bode·
0,139 d͛ vnſ verſunete bit godᵉ·
0,140 vn̄ vnſ von himele wart geſant·
0,141 Daz er vnſ dode bekant·
0,142 vm̄e daz eweclíche lebē·
0,143 dar alle gabe ſint gegeben·
0,144 vn̄ vnſ kundete dimere·
0,145 waz gnadᵉ vn̄ gabe were·
0,146 vn̄ daz wir wiſten zu aller zit·
0,147 daz gnadᵉ an allen gaben lit·
0,148 SVer wil mit flize dar nach ſten·
0,149 daz er di wareit g͛ne ſe·
0,150 D͛ ſal wſzen an vnd͛liſt·
0,151 daz er di gnadᵉ ſelber iſt·
0,152 Derſich vn̄ eweclicheſ leben·
0,153 In alle gabe hat gegeben·
0,154 Alſo wert vn̄ alſo dure·
0,155 hat er di creature·
0,156 Mit gnadē dar durch gozzen·
0,157 ſo volleclich inſlozen·
0,158 Daz mā zualler zit vn̄ alle dac·
0,159 der gude ſin gebruchē mac·
0,160 An allen dingē zaller ſtunt·
0,161 daz iſt ein ſeleclich͛ vunt·
0,162 vn̄ gar ein wnneclicheſ ſpil·
0,163 daz mā [got] vīdet wa mā wil·
0,164 vn̄ ſver ſin geruchet·
0,165 d͛ in zu rethe ſuchet·
0,166 Daz in konde nimā vollenſage·
0,167 hie zwiſhen deme ſuneſtage·
0,168 Mit woRten noch volſingē·
0,169 wi er an allen dingen·
0,170 Genaden vnſ bereidꝫ hat·
0,171 vn̄ wi ſin mīneclich͛ rat·
0,172 Gnadᵉ ī gabe guzet·
0,173 daz gnadᵉ aluber vluzet·
0,174 so volleclich daz nimā·
0,175 der genadᵉ ſin genuſſen kan·
0,176 alſ ich uch beherten wil·
0,177 daz er deſ ſinē dv ſo uil·
0,178 Daz er deme liben h͛zen min·
0,179 gebe gar den willen ſin·
0,180 Daz opper daz iſt ime ſo wert·
0,181 daz er nitheſ me ingert·

0,182 al di burge vn̄ alle di lant·
0,183 vn̄ ſwaz ma[ ̄] ie von gude vant·
0,184 Daz iſt ime allez cleine·
0,185 gegen dem willen eine·
0,186 wen alle dīc weren ein with·
0,187 ſuer deſ willen hetde nith·
0,188 wol vnſ d͛ zit īd͛ wir nu·
0,189 mit willen mugenſo uil gedun·
0,190 hette ein man die w͛ld verbrāt·
0,191 vn̄ wut ſin wille godᵉ irkant·
0,192 D͛ wille mothe alſo ſi·
0,193 er machete īſan von ſunden vri·
0,194 Dar ūbe mothe ein ieclich man·
0,195 g͛ne guden willē han·
0,196 Gut wille iſt ſo rethe gut·
0,197 daz godᵉ nith ſo ſanfte dut·
0,198 Iz in hat auch nimā gude·
0,199 noch tugentlich gemudᵉ
0,200 Noch di keíne wiſheit·
0,201 wen d͛ d͛ guden willen dreit·
0,202 Gut wille iſt daz hohiſte pant·
0,203 daz noch ie wart bekant·
0,204 Den īmac auch niemā han·
0,205 ern īmuze ſinē willen lan·
0,206 wen gut wille iſt daz edele cleit·
0,207 daz ih̄c xp̄c ſelber dreit·
0,208 sw͛ daz cleit wil an ſich zie·
0,209 der laze ſinē willen hie·
0,210 sw͛ nu ſo ſetzet ſinē mut·
0,211 daz er ſich [mit] willen abe dut·
0,212 Deſ willen der ſin eigen ſi·
0,213 D͛ ſal wizen daz da bi·
0,214 Sin h͛ze wirt gereinet·
0,215 mit godᵉ alſo v͛einet·
0,216 Daz er bekennet wol den liſt·
0,217 wi got an allen dīgen iſt·
0,218 Diz nuwecleit mac niemā han·
0,219 ern habe daz alde uz gedan·
0,220 Daz er vil dike hie uoRe·
0,221 hat beſulwꝫ ī deme hoRe·
0,222 Er weiz wol waz ich meine·
0,223 er muz ſich machen reine·
0,224 vz vn̄ īnē beidᵉ·
0,225 gegen deme nuwen cleide·
0,226 Diz iſt die wnnecliche wat·
0,227 di alſo gar nach w̄ſche ſtat·
0,228 Daz cleit hie wol geſprochen iſt·
0,229 daz iſt d͛ libe ih̄c criſt·

0,230 wol in er vil ſelic man·
0,231 d͛ alſus criſt hat an gedan·
0,232 D͛ muz auch ſelbe in xp̄o wone·
0,233 hie ſprichet ſante pawel· vone·
0,234 Daz wir ſollen an dun·
0,235 ih̄m criſt den godeſ ſon·
0,236 Er ſprichet auch ein woRtelin·
0,237 daz ſal gebenediget ſin·
0,238 wan daz iſt aller gnaden vol·
0,239 vn̄ duͦt den reinen h͛zen wol·
0,240 Daz woRt iſt luter vn̄ lieth·
0,241 er ſprichet “ich ī lebe nith·
0,242 Mer xp̄c lebet īmir·”
0,243 ſeth daz woRt mugē wir·
0,244 harte g͛ne merken·
0,245 ſine craft vn̄ ſine ſterken·
0,246 wie got wil ſelbe an unſ leben·
0,247 ob wir ime di ſtade geben·
0,248 vn̄ wie ſin mīne vnſ ſterbꝫ·
0,249 vn̄ gar an uns v͛derbit·
0,250 alſ daz deil daz unſer iſt·
0,251 vn̄ wie an vnſ dann lebet criſt·
0,252 so ſin wir zu nithe woRden·
0,253 ſeth daz iſt ein oRden·
0,254 Daz ich wol mac bit wareit gehen·
0,255 dem ich nit glicheſ han geſehen·
0,256 Owe ſuzer mīnē not·
0,257 wer wir ſuſ an vnſ ſelbe dot·
0,258 vn̄ daz wir doch gode lebeden·
0,259 vn̄ nimer nit behebeden·
0,260 an vnſ daz vnſer mothe ſi·
0,261 da von ſo wrdᵉ wir ſo vri·
0,262 Daz vnſ godes ere·
0,263 anallen dingē were·
0,264 Ein vroude ein mīne zaller ſtunt·
0,265 diz ſprichet ſin vil ſuzer mūt·
0,266 von rechter warheit ſund͛ ſpot·
0,267 daz wir ſullen vnſen got·
0,268 Mit h͛zen vndᵉ mit ſinnē·
0,269 von allen creften mīnē·
0,270 xp̄c liber h͛re min·
0,271 daz du im͛ muzeſ ſelic ſin·
0,272 Dv reine vrvth vō godeſ art·
0,273 waz du vnſ godes haſ gelart·
0,274 Diz were ein gudᵉ zuv͛ſith·
0,275 daz wir ſelben lebeten nith·
0,276 vn̄ hetden lip vndᵉ gut·
0,277 h͛ze ſele vn̄ muͦt·

0,278 In godes mīne gar gegeben·
0,279 ſo mothe criſt an vnſ leben·
0,280 vndᵉ were er dan vnſe cleit·
0,281 alſe ſante pawel hat geſeit·
0,282 won reth͛ warheit vnbetrogē·
0,283 vn̄ heten Criſtum an gezogen·
0,284 daz were ein w̄neclich gewant·
0,285 deme mā nie nit gilicheſ vant·
0,286 D͛ ſich durch got alſus v͛luret·
0,287 vn̄ alle dinc mit willen irkuret·
0,288 D͛ hetde alle dinc v͛wnden·
0,289 vn̄ wrde in xp̄o wnden·
0,290 von d͛ v͛luſt ſprichet ſuſ·
0,291 vnſer libe herre xp̄c·
0,292 Ein harte ſuze woRtelin·
0,293 “d͛ behaldē wil die ſele ſin·
0,294 d͛ ſal ſie aler erſt v͛liſen·”
0,295 do bi ſo mac man kiſen·
0,296 Den getruweclichē rat·
0,297 deſ er vnſ vil gewiſet hat·
0,298 an ſin͛ lere zaller zit·
0,299 vn̄ waz craft an ſinē woRten lit·
0,300 Eya liber herre min·
0,301 gelobet muzeſ du imer ſin·
0,302 h͛ze ſuze ih̄u criſt·
0,303 wi ſich͛ daz v͛lieſen iſt·
0,304 v͛ ſich durch dich v͛luſit·
0,305 vn̄ dich zu droſte kuſit·
0,306 Der wirt doch zallen ſtūden·
0,307 In vrouden bidir wnden·
0,308 vil ſelic wart er ie geboRn·
0,309 d͛ ſich hetde alſus v͛loRn·
0,310 Diz w͛e ein w̄necliche not·
0,311 vn̄ gar ein vrondenriche not·
0,312 vn̄ ein vil ſuze burdᵉ·
0,313 d͛ ſuſzu nithe wrdᵉ·
0,314 vō deme ſuzē nithe·
0,315 ſo wrdᵉ mā alreſt zu ithe·
0,316 Daz wizet ſicherliche·
0,317 daz ith iſt vroudē riche·
0,318 vn̄ iſt ein ith ſo rethe wert·
0,319 deſ got voR allen dingē gert·
0,320 vn̄ iſt ein ith ſo reine·
0,321 mit gode gar gemeine·
0,322 h͛re alſus moth ich vn̄ mich·
0,323 w͛den ein dv vn̄ ein din·
0,324 vnd daz mir vn̄ aldaz min·
0,325 Gar ein dir vn̄ ein din·

0,326 Alſus hetich den willē min·
0,327 vn̄ mich von ir geſloufet·
0,328 vn̄ dich mit mir gekoufet·
0,329 Dem koufe īſach ich ni nith glich·
0,330 er iſt bezzer dāne himelrich·
0,331 h͛re hette [ich] [danne] mich·
0,332 alſus gegeben vb̄e dich·
0,333 So in wart nie me ſo armiz leben·
0,334 vmbe alſo richē couf gegeben·
0,335 Eya liber h͛re min·
0,336 w̄neclich͛ vronden ſchin·
0,337 wer kondᵉ dich im͛ vollenloben·
0,338 ſo wnd͛et mich daz wir nit dobin·
0,339 Quelē vndᵉ ringen·
0,340 Gar anallen dingen·
0,341 vn̄ vnſ ioch nit v͛wthen·
0,342 nach diſen grozen guden·
0,343 ſa moth ein man mit eren doben·
0,344 durch mīne alſus nach godeſ lobe·
0,345 Er dede ouch ſuer iz irkente·
0,346 ob er ioch gar v͛brente·
0,347 vō mīnen ſam ein zunder·
0,348 daz w͛e nith ein wnd͛·
0,349 Nu prᵛvꝫ alleſund͛·
0,350 noch ein grozer wnd͛·
0,351 Daz alle mēchen kūne·
0,352 nit qlet nach d͛ mīnē w̄ne·
0,353 xp̄c lib͛ h͛re min·
0,354 nu gedenke an unſ d͛ gudᵉ din·
0,355 vn̄ hilf vnſ noch alſo daz wir·
0,356 gecleidet werden noch mit dir·
0,357 sodaz wir muzē nv·
0,358 die alden cleider vō vnſ dun·
0,359 Di wir alſo lange haben·
0,360 inden ſvn̄en ſo beſaben·
0,361 Daz ſi ſint leider woRden gar·
0,362 von vndugenden miſſeuar·
0,363 Owe ich vil dūmez with·
0,364 wen hude ich min͛ cleider nith·
0,365 Daz ſi nv vlecket woRden ſint·
0,366 ſo durkil daz d͛ ſundē wint·
0,367 zu allen ziden da durch wewet·
0,368 Sodaz mā nicht ī mir inſihet·
0,369 Daz lith d͛ liben ſūnenſchin·
0,370 īdē vil armē h͛zen min·
0,371 Alſus hat d͛ ſundē wint·
0,372 mich īmir gemachet blint·
0,373 vn̄ mir mī lith v͛liſchet ſo·

0,374 deſ ſold ich ſin mit ſundē vnvro ruwen vnvro·
0,375 Daz ſvndᵉ mich geblendꝫ hat·
0,376 vnd ſuſ v͛dirbet mine wat·
0,377 h͛re daz ſi dir geclait·
0,378 vn̄ der vil ſuzen reinen mait·
0,379 Die du zu muder haſt irkoRn·
0,380 vond͛ du biſt durch vnſ geboRn·
0,381 vn̄ durch dimīne di dv biſt·
0,382 h͛ze libe ih̄c criſt·
0,383 An dime vat͛ vn̄ er an dir·
0,384 ſo hilf vnſ h͛re alſo daz wir·
0,385 Noch verden algemeine·
0,386 gar von ſunden reine·
0,387 vn̄ daz wir vurbaz vnſer leben·
0,388 gar ī dine mīne geben·
0,389 vn̄ an allen vnſen dagen·
0,390 nach dime willē dir behagen·
0,391 Iſt iemā vnd͛ vnſ nv hie·
0,392 der ſin ſelber wolle verzie·
0,393 sodaz er ſundᵉ lazen wil·
0,394 dem iſt gedeiletnu ein ſpil·
0,395 Daz er vonime vnſanfte lat·
0,396 hat er ind͛ wiſenrat·
0,397 Ey wol im er vil ſelec man·
0,398 der diz ſpil rethe irkennē kan·
0,399 Daz vnſ nv v͛geuallen iſt·
0,400 nach wnſche in dirre coRzen vriſt·
0,401 Daz wir ſo lithe ī vnſen dagen·
0,402 genaden mugē ſo vil beiagen·
0,403 daz nimā kondᵉ vollen ſagen·
0,404 Suſ hat der libe h͛re min·
0,405 durch diegroze gude ſin·
0,406 Diz vil w̄neclicheleben·
0,407 allen luden gar gegeben·
0,408 Nith einen man aleine·
0,409 mer ald͛ werldᵉ gemeine·
0,410 Daz nimā iſt er ī mogiz han·
0,411 ſuer dur in wil ſunden lan·
0,412 alſus mothe ein ieglich man·
0,413 vil wol gut vn̄ ere han·
0,414 Alſo in deme ſinne·
0,415 ob er iz durch godeſ minne·
0,416 gar getruweclichen duͦt·
0,417 ſo ſal er reinegen ſin gut·
0,418 zu godeſ lobe vn̄ da mide·
0,419 alle ſin leben vn̄ ſine ſide·
0,420 setzē ī ſulcher maze·
0,421 daz er du vn̄ laze·

0,422 hīnen vurder mere·
0,423 Alle dinc durch godeſ ere·
0,424 vn̄ neme īſin gemudᵉ·
0,425 daz er godeſ gude·
0,426 Mit h͛zen vn̄ mit ſinnē·
0,427 voR allen dingen mīne·
0,428 vn̄ daz ime vurbaz mere·
0,429 Imer godeſ ere·
0,430 vber alle dīc ein vroudᵉ ſi·
0,431 d͛ ſal wizen daz da bi·
0,432 voR war vn̄ ſich͛liche·
0,433 daz er wirt gnaden riche·
0,434 vn̄ vō gode wirt gewert·
0,435 alliſ deſ ſin h͛ze gert·
0,436 Alſo reine vn̄ alſo vri·
0,437 ſold ein godeſ rith͛ ſi·
0,438 D͛ mothe voR daz rethe·
0,439 ſicherliche wethe·
0,440 vn̄ ob er ioch kūm͛ lide·
0,441 durch godes ere vn̄ vride·
0,442 Den kūmer konde buze·
0,443 got mit manig͛ ſuze·
0,444 Der ſich het alſuſ geſtalt·
0,445 d͛ ſoldᵉ wol han gewalt·
0,446 Beide gut vn̄ ere·
0,447 vn̄ andereſ niemā mere·
0,448 wan die mit tugentlichē ſiden·
0,449 alſuſ durch got gegen ſvnden ſtriden·
0,450 Die mothe ſund͛ zviuil wā·
0,451 manegerhandᵉ vrouden han·
0,452 Spilen vn̄ lachē·
0,453 vn̄ coRzwile machen·
0,454 Singen ſagen mere·
0,455 daz wol mit gode were·
0,456 Loufen vn̄ rínnē·
0,457 vn̄ wol gut gewinnē·
0,458 Mit godᵉ vn̄ mit truwen·
0,459 vn̄ ſuberliche bruwen·
0,460 vndᵉ beizē vn̄ iagin·
0,461 vn̄ doch gode wol behagin·
0,462 Man mothe haben hochzit·
0,463 d͛ man tugentliche plit·
0,464 vn̄ vro mit den vrundē·
0,465 vn̄ doch vri voR ſunden·
0,466 Suſ mac man wol weſen vro·
0,467 vil manige wiſ vn̄ doch alſo·
0,468 Daz man mit vlize daz beware·
0,469 daz ſundᵉ ind͛ kume dare·

0,470 zu vnſ an vnſer vroude ſchare·
0,471 Inſuſ getanem mude·
0,472 mac man ouch mit gude·
0,473 Mit gode wol beliben·
0,474 vn̄ ſunden gar vertriben·
0,475 Man mac wol ſten nach priſe·
0,476 alſo ī ſulcher wiſe·
0,477 Daz man gut vn̄ ere·
0,478 zu godeſ lobe kere·
0,479 vil nutze iſt ere vn̄ gut·
0,480 d͛ godeſ willē mide dut·
0,481 Diz leben vn̄ diſe rith͛ſchaft·
0,482 mac igelich han nach ſiner craft·
0,483 Er ſi iūc od͛ alt·
0,484 ſuſ oder ſo geſtalt·
0,485 Arm od͛ riche·
0,486 daz wizet ſich͛liche·
0,487 Iz kumet allen luten ebene·
0,488 ī igelicheme lebene·
0,489 Eime diz dem anderē daz·
0,490 ſo vindet man imer etſvaz·
0,491 In einer mīne ī einer gere·
0,492 mac mā haben vn̄ doc ībere·
0,493 Dirre geben vn̄ ien͛ biten·
0,494 algelich in ſulchen ſiten·
0,495 Gut haben vn̄ gut lazē·
0,496 alliz īd͛maze·
0,497 v͛liſen vn̄ gewīnē·
0,498 got lut͛liche mīnen·
0,499 voR war ich daz wol ſprechī mac·
0,500 ic gelebete g͛ne noch den dac·
0,501 Daz al die w͛lt werwoRden·
0,502 alſuſ ein mīnēoRden·
0,503 Durch got v͛nemet daz ich vch ſage·
0,504 eine iem͛liche clage·
0,505 Daz alſo wenic iman iſt·
0,506 d͛ durg den liben ih̄m criſt·
0,507 Neme ī ſine ſīne·
0,508 daz er nu begīne·
0,509 Dirre ſuzen rith͛ſcaft·
0,510 die vō gotlich͛ meiſterſchaft·
0,511 ſo rethe ebene iſt uz geleit·
0,512 daz man nv mit heilekeit·
0,513 In grozen vrouden allendac·
0,514 alſuſ gode dienen mac·
0,515 Daz ſieder nv bi vnſerzit·
0,516 daz volc ſo gar dar nid͛ lit·
0,517 Deſ iſt iz leid͛ dar zu kumen·

0,518 daz ſunde hat uberhant genumē·
0,519 Deſ muzē nu di lude vlie·
0,520 vn̄ ſich von dem wege zie·
0,521 wiman di ſele genere·
0,522 wen Sunde iſt mit irme here·
0,523 Gar geweldᵉcliche·
0,524 kumen īalle riche·
0,525 vn̄ hat itzu mit gewalt·
0,526 wndereſ harte vil geſtalt·
0,527 vn̄ hat irbodē uz geſant·
0,528 her vn̄ dar īdi lant·
0,529 Di hant di lude v͛keret·
0,530 vn̄ boſheit geleret·
0,531 Suſ iſt irwille irgangen·
0,532 vn̄ hat daz volc gevangen·
0,533 Mit liſten gar an ſich gezogē·
0,534 vn̄ hat di werlt alſo betrogen·
0,535 daz wenic imā rethe dut·
0,536 vn̄ minnen ubel voR daz gut·
0,537 Alſuſ iſt ſi vnd͛ vnſ gerant·
0,538 vn̄ hat daz volc alſo gar v͛blant·
0,539 vn̄ hat ſich īgetrūgen·
0,540 zu den alden vn̄ den iūgen·
0,541 Daz nv wenic iman·
0,542 tugende rethe irkennē kan·
0,543 vn̄ daz ioch di cleinē kint·
0,544 nv ſo bitter woRden ſint·
0,545 Daz in vaſte volget mide·
0,546 arge vn̄ boſe ſide·
0,547 Suſ iſt di werlt woRden·
0,548 vil gar d͛ ſvnden oRden·
0,549 Den ſi ſo hat vz gegeben·
0,550 daz leider nv di lude lebē·
0,551 vil nach in allen landen·
0,552 mit ſvnden vn̄ mit ſamden·
0,553 Seth allen den kumer vn̄ den ſcaden·
0,554 da mit die [lute] ſin v͛laden·
0,555 vn̄ alſ daz iamer vn̄ daz leit·
0,556 daz nv di werlt mit ſoRgen treit·
0,557 Daz hat die ſundᵉ vollen brath·
0,558 alſ iz irlange waſ gedath·
0,559 Diz ſult ir wizen ſunder wan·
0,560 daz ſi diz allez hat gedan·
0,561 Ot mit ir boſen knethen·
0,562 die allenziden vetthen·
0,563 wider got vn̄ gegen den rethen·
0,564 Die knechte ſint von ſulch͛ art·
0,565 daz nie ſo boſeſ nit in wart·

0,566 alle di ſoRge vn̄ vngemach·
0,567 vn̄ ſwaz noch ubelſ ie geſchach·
0,568 Daz iſt gar vō in geſchen·
0,569 deſ mac mā wol von warheit ien·
0,570 Di knethe dun ich vch bekant·
0,571 di ſint vntugenden genāt·
0,572 Gar durg driben mit boſerliſt·
0,573 vnd erger dan d͛ duuel iſt·
0,574 wen ſi hant in geſwachet·
0,575 zu duuele gemachet·
0,576 vn hant in mit ir valſen ſiden·
0,577 von himelrich h͛ abe geſtriden·
0,578 Nu wil ich ſi uch nēnē·
0,579 daz ir ſi muget irkennē·
0,580 Die erſte vntugent iſt ein kneth·
0,581 der den ſunden gar iſt gereth·
0,582 vndᵉ der durg iren valſen rat·
0,583 vbelſ vil begangen hat·
0,584 D͛ iſt geheizen hochvart·
0,585 [da] [von] [der] [engel] [tuvel] [wart][·]
0,586 d͛ and͛ vngehoRſam·
0,587 Damide zum erſtē adā·
0,588 von dē padiſo quā·
0,589 D͛ dritthe kneth d͛ heizet zoRn·
0,590 vn̄ [hat] vnſ genade vil v͛loRn·
0,591 vn̄ iſt vō hochuart geboRn·
0,592 Da vō er ſich v͛mizzet·
0,593 ſo daz d͛ mā v͛gizzet·
0,594 Eren vn̄ ſelekeit·
0,595 ſver ein zoRnic h͛ze dreit·
0,596 vn̄ einer heizet haz·
0,597 d͛ boſheit niev͛gaz·
0,598 vn̄ ie dar obe ſaz·
0,599 damā [di] erge maz·
0,600 vn̄ iſt gar d͛ ſcandē vaz·
0,601 Er hat di welt geſlachet·
0,602 vntruwe alreſt gemachet·
0,603 vn̄ ſwaz vntruwe ie wart v͛nvmen·
0,604 die iſt alirmeiſt vō haze kumē·
0,605 D͛ haz eínē bruder hat·
0,606 der dinc vil leſ͛tliche ſtat·
0,607 D͛ ſelbe heizet niet·
0,608 d͛ vilboſer ſide plıtͤ·
0,609 Daz er har vng͛ne ſihet·
0,610 daz iman gudeſ ith geſchehet·
0,611 vn̄ ī kan daz nith v͛miden·
0,612 ern muze imer niden·
0,613 Ere vn̄ gude·

0,614 ſo valſ iſt ſingemude·
0,615 Iz plit ouch falſer rache·
0,616 ſin ſon ein afterſprache·
0,617 D͛ ſich mit ſcāden richet·
0,618 den luden vbel ſprichet·
0,619 zv allen ziden hind͛wert·
0,620 daz er doch wol voR ī bewart·
0,621 Nv m͛ket wie vch d͛ behage·
0,622 deſ ſvͦn d͛ heizet valſeclage·
0,623 Di d͛ ludᵉ ſchaden clait·
0,624 vn̄ doch damidᵉ irlaſt͛ ſait·
0,625 Nv ſeth welch ein geſindᵉ·
0,626 wi vbel vn̄ wie· ſvindᵉ·
0,627 Die ſundᵉ hat zvene knethe·
0,628 die gar gegen daz rethe·
0,629 Ir gemude hant gewant·
0,630 di ſint nv ub͛ al di lant·
0,631 Leider woRden alſo wert·
0,632 daz mā ir vlizlichen gert·
0,633 Man ſith ſie vaſte dringen·
0,634 zu houe zu teidingin·
0,635 h͛ vn̄ dar loufen·
0,636 koufen vn̄ verkoufen·
0,637 vn̄ ſvaz man nu zu dune hat·
0,638 da gent ſi vaſte an den rat·
0,639 Diz iſt valſ vn̄ vndrwe·
0,640 die kvn̄en beide brwe·
0,641 vil maniger handᵉ herzeleit·
0,642 die ſhar iſt woRden alſo breit·
0,643 daz maniger nv irwapen dreit·
0,644 Die hant ouch mit einander kint·
0,645 die harteboſewithe ſint·
0,646 Daz iſt min vrawe trugene·
0,647 vn̄ [di] vnſelege lugene·
0,648 D͛ man nv bi vnſer zit·
0,649 leid͛ alſo ſere plit·
0,650 Daz ſie ſund͛ widerſtrit·
0,651 Sich hat īgetrūgen·
0,652 zu den alden vn̄ den iūgen·
0,653 vilnach īallen zūgen·
0,654 Alſuſ hat ſi ſich ingeriben·
0,655 vn̄ di warheit na virtribin·
0,656 Die ſundᵉ ouch eineſ knapen plit·
0,657 dem iſt ſin mūt alſowit·
0,658 ſwaz er in der vindet·
0,659 daz er daz v͛ſlindet·
0,660 vn̄ alſ daz er noch ie vant·
0,661 iz werē burge od͛ lant·

0,662 daz er daz alliz nith v͛ſlant·
0,663 Daz waſ ime gar einh͛zeleit·
0,664 dirre knappe heize girheit·
0,665 er hat an ime ſulchen rat·
0,666 daz ime nitheſ nit v͛ſmat·
0,667 Swaz ſo ioch imā hat·
0,668 Iz ſi cleine od͛ groz·
0,669 er iſt ouch dicke huſgenoz·
0,670 In armer lude huſen·
0,671 īcloſtren vn̄ īcluſen·
0,672 In aller handᵉ lebene·
0,673 begeben vn̄ vnbegebene·
0,674 Mac man voR manigerhande dure·
0,675 ſine vozſtappen ſpure·
0,676 Inſvelcherhandᵉ h͛zen toRe·
0,677 recthe vunden wirt ſin ſpoRe·
0,678 vn̄ ſin gebenedir pat·
0,679 do ſal mā kvme werden ſat·
0,680 Di girde hat knethe an ir rote·
0,681 di zallen ziden wider gote·
0,682 keren gar irſinne·
0,683 daz iſt vnreth gewīne·
0,684 Girliche ſhaze·
0,685 wucher vn̄ ſazze·
0,686 vn̄ allerhandᵉ vm̄az·
0,687 vbirdranc vn̄ vber az·
0,688 Stelen rouben moRden·
0,689 daz iſt der girde ein oRden·
0,690 vn̄ ein vil vnſelic rote·
0,691 die alſuſ vethen wid͛ gode·
0,692 Die hochuart eine dother hat·
0,693 die in kundeclich͛ wat·
0,694 den ſunden ſere bi geſtat·
0,695 Die heizet idel ere·
0,696 vn̄ di vil vm̄ere·
0,697 Sich dringen an der lude rat·
0,698 vn̄ ſwa iman ith zvdune hat·
0,699 Da wil ſi vaſte weſen mide·
0,700 daz iſt zaller zit irſide·
0,701 Sie kan ouch wlizliche ſpe·
0,702 vn̄ vil ebene daz irſe·
0,703 daz nider itheſ ith geſhe·
0,704 ſine habe ie ir teil da vone·
0,705 ſuſ kan ſi mit den luden wone·
0,706 vn̄ ſich dringen an ir ſchare·
0,707 daz mā vil kume kan beware·
0,708 iz in werde ir vnd͛ ſtunden gare·
0,709 Swaz ſo da zu dune iſt·

0,710 ſuſ kan ſie tuſen mit irliſt·
0,711 Der zoRn ein geſindᵉ hat·
0,712 daz īgrweclich͛ wat·
0,713 zaller zit gecleidet gat·
0,714 Di hant ſi alle vnd͛ſniden·
0,715 Gar mit vbelen ſiden·
0,716 vn̄ ſint an boſen dingē ſtarc·
0,717 ein͛ heizet vbel d͛ and͛ arc·
0,718 vn̄ ſint deme dvncle glich·
0,719 vn̄ ein͛ heizet vreiſlich·
0,720 D͛ hat an ime vil arge ſide·
0,721 da er der ſunden dienet mide·
0,722 Sin dother heizet vngedult·
0,723 di wol von ein͛ cleinen ſhult·
0,724 kan eine vehedᵉ machen·
0,725 mit maniger handᵉ ſache·
0,726 betrubet ſie ir gemude·
0,727 ſo groz iſt ir vngudᵉ·
0,728 wir han ſi leider lange irkant·
0,729 wen ſi hat vnſ ofte gerant·
0,730 Den herbergen alſo na·
0,731 daz mā ſi dicke vant alda·
0,732 Daz mā ouch vnd͛ ſtuden ſach·
0,733 daz ſi mīne vn̄ vridᵉ brach·
0,734 vluchen vn̄ ſchelden·
0,735 virwizen vn̄ melden·
0,736 zallen ziden vngemut·
0,737 [vn̄] [nimer] [Nemen] [nith] [vergut][·]
0,738 ſvaz mā ſprichet od͛ dut·
0,739 Diz geſindᵉ iſt an ir ſchare·
0,740 ſie var hute ſvar ſi war·
0,741 Eine dother hat di ſunde·
0,742 daz nimā kan durg grunde·
0,743 wi gar ſie durg driben iſt·
0,744 mit vil maneg͛ handᵉ liſt·
0,745 Sie iſt ouch von ſo ſvinder art·
0,746 daz ir nie nith glicheſ wart·
0,747 Girde ZoRn vn̄ hochuart·
0,748 Gar vn̄ irgeſlethe·
0,749 vn̄ alder Sunden knethe·
0,750 Scharmeiſter vn̄ rote·
0,751 di ſtent ſogar zu ir gebote·
0,752 Daz ſi alle muzen·
0,753 nigen iren vvzē·
0,754 Diz iſt vnrethe libe·
0,755 ſo vreiſlicher diebe·
0,756 In wart noch nie di chen geſhen·
0,757 deſ mac mā wol voR war ien·

Referenzkorpus Mittelhochdeutsch v2.0 (https://linguistics.rub.de/rem) 16

https://linguistics.rub.de/rem


M516: Der Sünden Widerstreit (G) Diplomatischer Lesetext

0,758 we ſie hatharte ga⸗heſ v͛ſtolen·
0,759 deſ mā ſich kvme mac irholen·
0,760 Da bi hat ſi ī coRzer ſtunt·
0,761 de lude h͛ze ſo gew̄t·
0,762 da vō mā kume wirt geſūt·
0,763 Diz dut ſi mit vil ſuzē ſiten·
0,764 vn̄ [hat] da bi zuhant verſniden·
0,765 Den luden ir gemude·
0,766 die ſich nith kūnē huden·
0,767 Si hat ouch eine ſvinde liſt·
0,768 da manig͛ an betrogen iſt·
0,769 Daz ſie vil heimelichen hat·
0,770 ir vnkuſliche wat·
0,771 virboRgelichen an gezogen·
0,772 deſ hat ſi lange her geplogen·
0,773 Daz ſi die ludᵉ alſuſ v͛riet·
0,774 vn̄ ſie von godeſ libe ſhiet·
0,775 Den ſie mit valſh͛ mīnē·
0,776 verblante ſo ir ſinne·
0,777 Daz ſi lip vn̄ leben·
0,778 ī ir gewalt muſtē geben·
0,779 Diz bewerte ſie vil ſhone·
0,780 an den wiſen Salomone·
0,781 Den ſi ſo gar ub͛want·
0,782 Mit irliſten vn̄ bant·
0,783 Daz er ſo vil irſ willen det·
0,784 mit dineſte vn̄ mit gebet·
0,785 vn̄ alſuſ hilt er irgebot·
0,786 vn̄ bette an den appitgot·
0,787 vn̄ verirret alſuſ den wiſen mā·
0,788 di mac mā g͛ne m͛ken an·
0,789 Sie brathe ouch zu einē ziden·
0,790 den gutē dauitē·
0,791 So verre daz ſi in gevinc·
0,792 vn̄ ín mit liſten vnd͛ gīc·
0,793 vn̄ [er] alſo rat zu ir genam·
0,794 daz er in groze ſundᵉ quam·
0,795 Ir ſult ouch wizen daz ſie rat·
0,796 vn̄ deil an allen ſunden hat·
0,797 Iz kan ouch nirgen die ſundᵉ ſi·
0,798 da ī wone vnrethelibe bi·
0,799 vn̄ ſwaz man vbelſ hat v͛nomen·
0,800 daz iſt allermeiſt von ir komē·
0,801 Diz ſint di ſn̄den knethe·
0,802 daz vbele geſlethe·
0,803 Beide ir doth͛ vn̄ ir kint·
0,804 die allewidergode ſint·
0,805 Nv ſeth wer konde vindē·

0,806 ein boſer ingeſindᵉ·
0,807 wen diſe arme ſūde hat·
0,808 da mide ſie manigē boſen rat·
0,809 vn̄ leſterliche meindat·
0,810 wider got h͛ begāgen hat·
0,811 Nv ſi dir liber got geclait·
0,812 vn̄ d͛ vil ſuzē reinē mait·
0,813 Der vil w̄neclich͛ muder din·
0,814 der vil edelen kunegin·
0,815 Daz Sundᵉ vn̄ ir valſhe rat·
0,816 Alſuſ iemerliche hat·
0,817 vil nach aldie w͛lt betrogen·
0,818 v͛druth vn̄ vnd͛ ſich gezogen·
0,819 Aliz daz of d͛ erdē iſt·
0,820 daz d͛ libe ih̄c criſt·
0,821 vn̄ ſin gotlicher rat·
0,822 zv ſime gelobe gemachet hat·
0,823 Daz dienet vil na den ſunden gar·
0,824 vn̄ daz diz niemā wil bewar·
0,825 Daz ſi dir ſuzer got geclait·
0,826 daz din volc iſt ſo v͛zait·
0,827 Daz mā diſer boſen art·
0,828 nith ir kūdekeit bewart·
0,829 Owi der rethe wiſte·
0,830 wi lithe mac d͛ liſte·
0,831 [han] vn̄ d͛ tugenlich͛ ſide·
0,832 damā ſunder zviuil mide·
0,833 alden ſūdē ab irſtride·
0,834 Den ſigen an allerſlathe were·
0,835 vn̄ irm vntuginthaften here·
0,836 ey ſtolzen heldᵉ grifet zv·
0,837 vn̄ w͛e wirvn d͛ ſūden nv·
0,838 die in vnſerſ h͛ren lant·
0,839 ſo kūdeclichen iſt gerant·
0,840 vn̄ hat ime ſine kint irſlagen·
0,841 ſo vil daz nımͤā kā vollenſagen·
0,842 vn̄ waz ſie iamerſ hat geſtalt·
0,843 vrevenelichē bit gewalt·
0,844 Mit vbele vn̄ mit vnzuth·
0,845 vn̄ di w̄neclichē vruth·
0,846 Die daz ertriche dreit·
0,847 die vō godeſ wiſheit·
0,848 ſo mīneclich iſt of geleit·
0,849 Daz iz im alliz dinen ſal·
0,850 īd͛ maze vn̄ ind͛ zal·
0,851 zv ſime lobe vn̄ anderſ nit·
0,852 nv hat di vnſelege dit·
0,853 Sūde vn̄ ir geſlethe·

0,854 mit grozē vnrethe·
0,855 Leider voR langen ſtūden·
0,856 ſich deſ vnderwnden·
0,857 zv ir dineſte gar genomen·
0,858 O h͛re wi iſt iz h͛ zv kvͦmen·
0,859 Daz wir an gode ſuſ v͛zagen·
0,860 vn̄ den ſūden daz v͛tragen·
0,861 vn̄ in deſ nit genizē lan·
0,862 daz er durg vnſ hat gedan·
0,863 vnd vnſ lip vn̄ [le]ben·
0,864 vn̄ vnſ ſich ſelben hat gegeben·
0,865 vn̄ ſin gotlich͛ rat·
0,866 mit allen deme daz er hat·
0,867 vn̄ alliz daz er ſelber iſt·
0,868 vn̄ vnſer vat͛ ih̄c criſt·
0,869 vnſer bruder woRden iſt·
0,870 vn̄ vnſ gemachet ſine kint·
0,871 Owe wi ſi wir ſo blint·
0,872 Daz wir diz allez nith an ſhen·
0,873 di gnadᵉ di vnſ iſt geſhen·
0,874 vn̄ vnſ noch geſhen ſol·
0,875 ich preche daz voR warheit wol·
0,876 Daz wir vnſ rethe ſolden ſhamen·
0,877 daz wir den ſuzen godeſ namen·
0,878 vn̄ di himeliſche craft·
0,879 mit gotlich͛ meiſt͛ſhaft·
0,880 alſo gar zv helfe han·
0,881 und daz wir doch nit widerſtan·
0,882 Diſen armē ſūden·
0,883 nv wil ich rethe kūden·
0,884 wir wollen machē einē ſtrit·
0,885 da vō die ſundᵉ nid͛ lit·
0,886 Daz ſult ir merken ebene·
0,887 mit tugētlicheme lebene·
0,888 vn̄ alſo wol mit nithe mer·
0,889 dut mā den ſunden h͛zeſer·
0,890 Seth nv wol wir begīnē·
0,891 ī ih̄c xp̄c mīnē·
0,892 ſo tugenlichen ſtriten·
0,893 daz noch bi vnſen ziden·
0,894 vber alle dilant·
0,895 godeſ gude wirbekant·
0,896 vn̄ ih̄c xp̄c namē·
0,897 den erlichē lobeſam̄·
0,898 vn̄ daz mā gar da nid͛ ſleth·
0,899 ſūde vn̄ alliz daz ir geſtet·
0,900 Nu nemē wir rat zv der mīne·
0,901 wi mā denſigen gewīne·

0,902 vn̄ ſtrideſ ſolle begīne·
0,903 wen nimā weiz ſo rethe wol·
0,904 wi mā gegen ſundē ſtriden ſol·
0,905 Sie hat von reth͛ rithirſhaft·
0,906 willen· kunſt vn̄ craft·
0,907 Deſ ſul wir zallen ziden·
0,908 nacirme rate ſtriden·
0,909 Al di math di ſundᵉ hat·
0,910 beidᵉ helfe vn̄ rat·
0,911 an ir rote vn̄ an ir ſhare·
0,912 di lit an dvgenden gare·
0,913 vurnunft vn̄ wiſheit·
0,914 die hant vnſ beide daz geſeit·
0,915 wen ſi ſint wartmā geweſen·
0,916 vn̄ han uil ebene vz geleſen·
0,917 vn ouch vilrethe daz beſhen·
0,918 wi vnſ di ſundᵉ wil beſten·
0,919 Si hant vnſ ouch geſait dabi·
0,920 daz da gar gewaldic ſi·
0,921 vnrethe libe vn̄ rat·
0,922 vn̄ ſwaz mā da zv dune hat·
0,923 Daz daz alliz an ir ſte·
0,924 vn̄ gar durg ir hende ge·
0,925 Svaz mā da ſhaffet od͛ dut·
0,926 vn̄ hat ir willē vn̄ ir mut·
0,927 al dar of geſezet gar·
0,928 wi ſi vnſ mit liſtin vn̄ mit ver·
0,929 Ot daz ſi vnſ her betruge·
0,930 vn̄ vnſer volc zv ſunden zvge·
0,931 Dar of ſi lange hat gedath·
0,932 vn̄ hat mit ir nv her brath·
0,933 Manigerhāde geſhozzeſ vile·
0,934 daz zv eim igelichen zile·
0,935 vber duſent mile·
0,936 vlogen wol ir pile·
0,937 vn̄ ī coRzen ſtunden·
0,938 Machē groze wndē·
0,939 Diz vbele geſhuze·
0,940 daz ſint gedanken vnnuze·
0,941 Di vnſeligē dibe·
0,942 der vnrethē libe·
0,943 Di heimelichen vn̄ di verholn·
0,944 den luden ſhire hat verſtoln·
0,945 thugentlichgemude·
0,946 di ſich nith kūnen hudē·
0,947 Si hat ouch mit geſtuppe·
0,948 gemachet ein geluppe·
0,949 von boſen geluſtē·

0,950 daz ſi mit arb̄ruſten·
0,951 Mit pilē vn̄ mit ſtralen·
0,952 gegen vnſ zv allen malen·
0,953 wil ſhizen nath vn̄ dac·
0,954 vn̄ an allen endē ſva ſi mac·
0,955 Da midᵉ wil ſi ouch ſhizen·
0,956 dracheit vn̄ v͛drizē·
0,957 vn̄ ſven ſi al ſuſ geſhuzet·
0,958 den ſelben ſan verdruzet·
0,959 Gud͛ w͛ke zaller ſtunt·
0,960 ſven ſi alſuſ gemachet wnt·
0,961 Si hat ouh bi ir eine vare·
0,962 ſvaz dingeſ ſie beſtricket gare·
0,963 vn̄ alſo ſhier daz geſhit·
0,964 daz mā da vō geluſt īpheit·
0,965 vn̄ bekūmert ſan di ſīne·
0,966 al da mit valſher mīne·
0,967 Si kan ouch mit cleinode·
0,968 di lude ſere note·
0,969 Da v͛geben vn̄ hie īphan·
0,970 ſo get daz imer den da na·
0,971 Daz mā vil g͛ne alle dage·
0,972 wil den luden wol behage·
0,973 So beſticket ſi den vil garwe·
0,974 mit d͛ ſelben varwe·
0,975 himelrichē tougen·
0,976 Antlizze vn̄ ougen·
0,977 vn̄ alſo ſhire daz geſhit·
0,978 dar nach mā vil gerne ſhit·
0,979 wēclichē h͛ vn̄ dar·
0,980 vil maniges dingeſ nemā war·
0,981 Deſ mā nitheſ nit bedarf·
0,982 zv hant ſo hat ſi pile ſcharf·
0,983 vf ir armbruſt geleit·
0,984 vnd ſhuzet ſan vnſtedekeit·
0,985 Den luden īdaz gemude·
0,986 di ſich nit wollent huden·
0,987 Suſ hat ſi gegen vnſ vf gezogen·
0,988 beide ir armbruſt vn̄ ir bogen·
0,989 Noch hat ſi ingeſindᵉ·
0,990 mit geſhoze harte ſvindᵉ·
0,991 so vil daz ich ī manigen dagen·
0,992 volzelen kondᵉ noch volſagen·
0,993 Di alle ſten zv irgebode·
0,994 Nv hat ſie icliche rote·
0,995 Den cleinē vn̄ den grozē·
0,996 vn̄ al den ſhar genozen·
0,997 vb͛ ald͛ ſunden knethe

Referenzkorpus Mittelhochdeutsch v2.0 (https://linguistics.rub.de/rem) 21

https://linguistics.rub.de/rem


M516: Der Sünden Widerstreit (G) Diplomatischer Lesetext

0,998 Ie deme geſlethe·
0,999 Sin geſhoz bereident·
0,1000 gewiſet vn̄ geleitet·
0,1001 Iclicheme nach ſin͛ art·
0,1002 vn̄ hat ſi daz da bi gelart·
0,1003 wi ſi mit geſhuze warn·
0,1004 voR den rotten vn̄ voR den ſharn·
0,1005 vn̄ wi ſi zallen ziden·
0,1006 mit liſten bi vnſ ritē·
0,1007 beidᵉ her vn̄ dar·
0,1008 vn̄ vaſte ſhizē vnſer ſchar·
0,1009 vn̄ wi ſie heimelichē·
0,1010 deſ natheſ bi vnſ ſlichen·
0,1011 vn̄ dicke ſhizen in vſe here·
0,1012 ſva ſie daz vindent an were·
0,1013 Diz dut ſi alliz ſibe daz·
0,1014 nith den durg den alden haz·
0,1015 De ſi zv reth͛ mīne dreit·
0,1016 vn̄ hat mit liſten vz geleit·
0,1017 ob ir anſtridᵉ miſſega·
0,1018 daz ſi vnſ g͛ne wol irſla·
0,1019 Odir moRtlich irſhizen·
0,1020 wen ſolt deſ nith v͛drizē·
0,1021 Sie wirbet ouch mit grozer craft·
0,1022 heimeliche vrunſhaf·
0,1023 h͛zv vſen luden·
0,1024 nv lat vch daz beduden·
0,1025 waz ſie da mide meinet·
0,1026 ſver ſich mit ir v͛einet·
0,1027 Den ī kanſich nimer deſ inſagen·
0,1028 er īſi gevangī odir irſlagen·
0,1029 Eya ſtolzen helde gut·
0,1030 nv ſezzet alle vwern mut·
0,1031 Mit h͛zen vn̄ mit ſinnen·
0,1032 zv wer gegen valſher mīnē·
0,1033 Sie hat zv ir genumē dar·
0,1034 vz einer iclichē ſhar·
0,1035 ie von deme geſlethe·
0,1036 ſvaz ir da kvmet rethe·
0,1037 vn̄ ouch uz iclihen rotden·
0,1038 da wil ſi diebe vn̄ boden·
0,1039 vn̄ ſhuzen von machen·
0,1040 alliz durg di ſachin·
0,1041 wi ſi vnſer her geſvache·
0,1042 Seth nv hat ſi ſich geſhart·
0,1043 mit ir ſund͛lichen part·
0,1044 vnd hat ſich gedrucket doRt·
0,1045 heimelich vf einen oRt·

0,1046 vn̄ hat alſuſ mit kūdickeit·
0,1047 eine lage da geleit·
0,1048 ob iman were in vnſeme h͛re·
0,1049 ane hude vn̄ an were·
0,1050 Daz ſi den g͛ne wolden irſlan·
0,1051 ob ſi mothe od͛ van·
0,1052 vn̄ alſo heldet bi ir da·
0,1053 an ir ſiten harte na·
0,1054 Min vrowe vnkuſhe·
0,1055 mit manigerhandᵉ getuſhe·
0,1056 vn̄ mit groz͛ vnkuſt·
0,1057 vn̄ vrowe boſe geluſt·
0,1058 Mit ir dar kvm̄ iſt·
0,1059 mit manig͛ zouberlich͛ liſt·
0,1060 vn̄ ich wene daz vnſtedekeit·
0,1061 noch hude alda ir vanen dreit·
0,1062 Si hat da na bi ſich geſhart·
0,1063 vntrwe mit ir part·
0,1064 di heldet hinder ir doRt·
0,1065 mit ir verretniſſe vn̄ moRt·
0,1066 vn̄ ouch da bi vrov lugene·
0,1067 er valſh vn̄ ouch v͛trugene·
0,1068 Da bi heldet ouch gereit·
0,1069 v͛drozniſſe vn̄ dracheit·
0,1070 vn̄ iene gar v͛woRthe·
0,1071 zviuel vnd vnrethe voRthe·
0,1072 Suſ hat ſi durg ir ſvindekeit·
0,1073 diſe laga alſus geleit·
0,1074 Nv heldet min vrowe hochuart·
0,1075 zaller voRdereſt doRt geſhart·
0,1076 Mit deme geſlethe von ir art·
0,1077 Mit ein͛ ſhar harte breit·
0,1078 vn̄ bi ir min vrowe virkvd̄ekeit·
0,1079 vil na an ir ſite·
0,1080 vn̄ grazet ſere zv ſtride·
0,1081 Da bi ir uppeclich͛ mut·
0,1082 der dicke grozen ſhaden dut·
0,1083 vn̄ min vrowe idil ere·
0,1084 vil kūdic vn̄ vil here·
0,1085 vn̄ irſ geſletheſ mere·
0,1086 Da heldet ouch h͛ vm̄az·
0,1087 vn̄ her kundeclich gelaz·
0,1088 Da heldet ouch vil ſtille·
0,1089 Er ſtolz vn̄ er mutwille·
0,1090 Da bi betrugelich͛ wan·
0,1091 der nimā wil voR nith han·
0,1092 vn̄ d͛ doch da bi kan·
0,1093 vil kvd̄ecliche gebare·

0,1094 an cleideren vn̄ an hare·
0,1095 Noch heldet ouch da hīden·
0,1096 d͛ hochuart geſindᵉ·
0,1097 Dannoch ein vil michil deil·
0,1098 beide kundic vn̄ geil·
0,1099 Ander lude virdrucken·
0,1100 vn̄ ſich ſelber vfzucken·
0,1101 vn̄ kvd̄eclichiz claffen·
0,1102 ienen v͛ſpoten vn̄ diſin affen·
0,1103 vn̄ maneger handᵉ vnglucke·
0,1104 diz ſich d͛ mā an zvcke·
0,1105 Deſ er nitheſ nith ī kan·
0,1106 vn̄ daz er habe daz er nie gewan·
0,1107 Ich īkondᵉ nith bi eineme dage·
0,1108 irgeſindᵉ vollenclage·
0,1109 Da bi heldet ouch geſhart·
0,1110 ein volc vil ſcharp vn̄ vil hart·
0,1111 Daz iſt min h͛re her ZoRn·
0,1112 vil manegeſ herzen doRn·
0,1113 vn̄ min͛ grīmeclich͛ mut·
0,1114 vn̄ nīm͛ nemē nith voR gut·
0,1115 Svaz mā ſprichet oder dut·
0,1116 Da bi vngute·
0,1117 vn̄ ſurlich gemute·
0,1118 vn̄ da bi vrov vngedult·
0,1119 bi der ir noch pruen ſult·
0,1120 eine ſunderliche ſhare·
0,1121 di iſt h͛ vn̄ dare·
0,1122 beſtrichen alſo garwe·
0,1123 mit zoRnlich͛ varwe·
0,1124 Da bi ein wenic hinderbaz·
0,1125 ſeth da heldet miner haz·
0,1126 bi d͛ ſunden harte na·
0,1127 bleich gerūpen vn̄ gra·
0,1128 vn ſin geſindᵉ deſ er plit·
0,1129 die after ſprache vn̄ der niet·
0,1130 Da heldet ouch mit valſher kunſt·
0,1131 er were vnd er abunſt·
0,1132 Di uil ubelſ hant gedan·
0,1133 vn̄ da bi min h͛ arcwan·
0,1134 Da nimer ein rith͛ ſin ſolt·
0,1135 vil luden grā vn̄ nimā holt·
0,1136 vnd dannoch ſineſ geſindeſ me·
0,1137 di nith mugen wol geſe·
0,1138 daz imā gudeſ ith geſhe·
0,1139 Nv heldet min vrowe girde doRt·
0,1140 genendᵉ reth alſo der moRt·
0,1141 vn̄ hat iren mūt gezerret·

0,1142 ſo widen vf geſperret·
0,1143 Beide ſie vn̄ ir geſinde·
0,1144 alſ obſi wolle v͛ſlinde·
0,1145 Al hie indirre ſelben ſtūt·
0,1146 vnſer her biz vf den grunt·
0,1147 suſ heldet ſie doRt anir ſhare·
0,1148 nv iſt mit ir kvͦmen dare·
0,1149 Manigirhāde geſinde·
0,1150 giric vn̄ ſvinde·
0,1151 vvͦcher vn̄ ſatze·
0,1152 Samenen vn̄ ſhatze·
0,1153 Ingirlichen ſinnē·
0,1154 behalden vn̄ gewīnen·
0,1155 vnd daz alliz ſunder maz·
0,1156 h͛uber dranc vn̄ vb͛ az·
0,1157 nū heldet ouch ir hoſte rat·
0,1158 den ſie nv da bi ir hat·
0,1159 Daz iſt die vngnvge·
0,1160 daz ir an nithe genvge·
0,1161 Daz ir ouch nitheſ nit v͛ſma·
0,1162 die haldent alle bi ir da·
0,1163 Nv kvͦmet die ſunde gevarn·
0,1164 beide mit rotten vn̄ mit ſharn·
0,1165 vn̄ ouch bit iren geſellen·
0,1166 die duvele uz derhellen·
0,1167 Die ſīt ir zvhelfe komen·
0,1168 ich han ouch daz vil wol vernvͦmen·
0,1169 Daz der duvel lucifer·
0,1170 ſie alle hat geſendet her·
0,1171 Daz ſi zallen ziden·
0,1172 dieſunde helfen ſtriden·
0,1173 vn̄ ſven die ſunde machet wnt·
0,1174 daz ſi ander ſelben ſtunt·
0,1175 Sament da beliben·
0,1176 vn̄ daz ſi alliz ſcriben·
0,1177 Mit vil ſvīdeclicher liſt·
0,1178 wi die wnde inpangin iſt·
0,1179 vn̄ vf der ſtat zv hant al da·
0,1180 in der foRme vn̄ ouch dar na·
0,1181 Svie ſi wnden vinden·
0,1182 Daz ſie ſich vnd͛winden·
0,1183 an den ſelben ſtūden·
0,1184 deſ ſichen vn̄ der wnden·
0,1185 Nv muze unſ godeſ gude·
0,1186 voR den herzeden behude·
0,1187 Nv vernuft vn̄ Wiſheit·
0,1188 vnſ habent daz voR war geſeit·
0,1189 Daz ſunde ſunde zviuel wan·

0,1190 vnſ mit ſtride wil beſtan·
0,1191 vn̄ wi ſi nv hat geſhart·
0,1192 ir volc īmanegerhande part·
0,1193 Suſ hat ſi mit ir gebode·
0,1194 gemachet icliche rotde·
0,1195 vn̄ hie der ſhare ein houbet man·
0,1196 Daz hat ſi durg den liſt gedan·
0,1197 daz ſi an allen ſiden·
0,1198 wil lazen vf vnſ ſtriden·
0,1199 Nv [wir] [di] ware mere han·
0,1200 daz di ſunde irwartmā·
0,1201 bi vnſer here hat geſant·
0,1202 ſo han wir ſtriden an derhāt·
0,1203 wir bedurfen daz mā ſhire·
0,1204 ſhar vn̄ oRdinire·
0,1205 vnſer volc vn̄ vnſer here·
0,1206 vil ebene inrith͛liche were·
0,1207 Die mīne iſt vnſer hovbetman·
0,1208 die daz vil meiſ͛tlichē kan·
0,1209 wie man mit rotden vn̄ mit ſharn·
0,1210 zv ſtride ſal gegen ſunden varen·
0,1211 sie kan di oRdenū gar·
0,1212 wie man zv voRderiſt vnſe ſharn·
0,1213 Sal machen veſte vn̄ ſcharp·
0,1214 ey wi wol man deſ bedarf·
0,1215 Seth darzv muz mā han·
0,1216 zvene gude hovbet man·
0,1217 biderbe vnd getrwe·
0,1218 daz iſt bith vn̄ rwe·
0,1219 wen ſal ſich imer vnſer here·
0,1220 derſunden genzliche were·
0,1221 So muz [man] diſe v zwene dare
0,1222 zv voRderſt ſetzen an vnſer ſhare·
0,1223 vn̄ ſvēne ſo daz geſhit·
0,1224 Daz [man] bith vn̄ rwe ſihit·
0,1225 zv voRdereſt haldē an vnſer ſhare·
0,1226 vn̄ deſ di ſunde wirt geware·
0,1227 Daz ſi uch voR war geſait·
0,1228 ich wene daz ſi alſo virzait·
0,1229 Daz beide ſie vn̄ al ir here·
0,1230 be ginnent zviuel an der wer·
0,1231 Nv mac m͛ken ein igelich man·
0,1232 wi vnſer libe herre kan·
0,1233 Di lute zv ſineme dineſte zi·
0,1234 alſ ir nv ſullet v͛neme hie·
0,1235 von einer nvwen ritherſchaf·
0,1236 wi wir mit tugentlicher craft·
0,1237 Sullen bi vnſen ziden·

0,1238 gegen den ſunden ſtriden·
0,1239 Alſus wil der getrwe·
0,1240 mit ritherſhaf vernwe·
0,1241 Sine liben criſtenheit·
0,1242 vn̄ hat ein leben vz geleit·
0,1243 Dar in ingert er nitheſ me·
0,1244 wen daz mā ſundē widerſte·
0,1245 vn̄ ſich halde ebene·
0,1246 intugentlicheme lebene·
0,1247 an den zvein lit al die craft·
0,1248 von dirre ſuzen ritherſhaft·
0,1249 Suſ hat der gude vz gegeben·
0,1250 diz vil ritherliche leben·
0,1251 so rethe oRdenlichen·
0,1252 den armen vnd den richen·
0,1253 Er ſi hute ſver er ſi·
0,1254 dineſtman eigen oder vri·
0,1255 er ſi iunc oder alt·
0,1256 ſuſ oder ſo geſtalt·
0,1257 Man wib oder mait·
0,1258 den diſe ritherſhaf behait·
0,1259 vnd wer er ſiech oder cranc·
0,1260 er mothe an der ſunden danc·
0,1261 Ritherliche vnd ebene·
0,1262 ſtriden in diſeme lebene·
0,1263 Daz er rith͛ were bi gode·
0,1264 vnd ein kenpe an ſiner rotde·
0,1265 Nv leret vnſ die mīne daz·
0,1266 wi [man] zoRn vn haz·
0,1267 girde vnd hochvart·
0,1268 vn daz geſlethe von ir art·
0,1269 zvm erſten ſan da nider ride·
0,1270 daz hilfet ſere zv me ſtride·
0,1271 ſo mā ſi ſith da nid͛ lige·
0,1272 daz troſtet vaſte zv deme ſigen·
0,1273 wen iz ſint hovbetknethe·
0,1274 vil gar in ir geſlethe·
0,1275 Dimīne hat vns ouch gelart·
0,1276 wi wir zvhāt di hochvart·
0,1277 Da nider ſhire han geriden·
0,1278 ot mit den mutlichen ſiten·
0,1279 soneme man aber roſ bit ſpoRn·
0,1280 vn riten vaſte of den zoRn·
0,1281 vn̄ ſla in nider mit gute·
0,1282 inſenftē gemute·
0,1283 Suſ var mā ab͛ vurbaz·
0,1284 vn̄ dote alſo den haz·
0,1285 Gar beide vz vn̄ inne·

0,1286 mit mīneclich͛ mīne·
0,1287 vnd ouch mit ſulcher w̄ne·
0,1288 daz man guteſ gūne·
0,1289 Allen luten zaller zit·
0,1290 da von der haz daniderlit·
0,1291 vn̄ ouch ſin bruder min her nit·
0,1292 ſo ſal mā in der ſelben zit·
0,1293 vaſte voR ſich rithen·
0,1294 vn̄ gegē den girde ſtriden·
0,1295 alſo in deme ſinne·
0,1296 daz man durg godeſ mīne·
0,1297 beide habe vnd ouch inpere·
0,1298 vn̄ daz mā nimer nith begere·
0,1299 wen alliz inder maze·
0,1300 daz mā ouch gerne laze·
0,1301 Durg vnſen liben herregot·
0,1302 wan er wil durg ſin gebot·
0,1303 Da von ſo li get girde dot·
0,1304 Nv merket vurbaz mere·
0,1305 waz vnſ di mīne lere·
0,1306 wi mā aber voR geware·
0,1307 gegen einer grwelichen ſhare·
0,1308 di iſt bleich vnd zoRnvare·
0,1309 Di heizet min vrov vngedult·
0,1310 wi ir mit d͛ ſtriden ſult·
0,1311 Di ſal mā zv dode irſla·
0,1312 vf der ſtat zv hant alda·
0,1313 zv hawen vn̄ gar zvliden·
0,1314 mit guten willen vn̄ mit vriden·
0,1315 Nv ſal mā aber vurbaz vare·
0,1316 gegē einer kvd̄eclichē ſhare·
0,1317 Da iſt vrov idel ere·
0,1318 gewaldic vn̄ here·
0,1319 vnd iſt rotden meiſterda·
0,1320 di ſal mā ſuſ zv dote ſla·
0,1321 Daz wir imer m͛e·
0,1322 wollen gode di ere·
0,1323 Gar an allen dingen geben·
0,1324 alle di zit di wir leben·
0,1325 Daz wir ir ſelber nith ingern·
0,1326 vn̄ ir durg ſine mīne inben·
0,1327 Suſ ſal mā itel ere ſlan·
0,1328 die vnſ vil ſhaden hat gedan·
0,1329 Nv heldet vnrethe libe doRt·
0,1330 di al den ſhaden vn̄ den moRt·
0,1331 von alder her hat geſtalt·
0,1332 beide mit liſte vn̄ mit gewalt·
0,1333 Di iſt hovbet vn̄ gewaldic gar·

0,1334 reth uber aller ſunden ſhar·
0,1335 vnd heldet kūdeclichen da·
0,1336 ich in weiz wi man ſi muge irſla·
0,1337 Imer ane grozen ſhaden·
0,1338 ſo ſer ſin wir von ir virladen·
0,1339 Ich [weiz] wol daz ir dinc ſoſtat·
0,1340 daz ſi heimelichen hat·
0,1341 vil ſtarke vrunt in vnſeme here·
0,1342 nv ſeth wi man ſich ir irwere·
0,1343 Ich weiz daz ſi ſo vil kan·
0,1344 daz man kvme den zenden man·
0,1345 Sal vnder vnſ hie vinden·
0,1346 er īſi ſin ingeſinde·
0,1347 vn̄ neme ouch etſvenne rat·
0,1348 mit ir deſ erzv dune hat·
0,1349 Nv er deſ mit ir plit·
0,1350 waz hilfet danne vnſer ſtrit·
0,1351 obmā ſi wol einluzzel ſlet·
0,1352 ſo ſhire ein wenic wile irget·
0,1353 So kan iz kvme alſo beſta·
0,1354 mā inmache aberſvne da·
0,1355 Nv vnſer volc ſuſ ſvachꝫ·
0,1356 vn̄ alſo ſvne machet·
0,1357 so durfe wir wol daz vnſer here·
0,1358 ſich vnrether libe irwere·
0,1359 Nv darf man zveier ſache·
0,1360 daz mā vil ſere wache·
0,1361 vn̄ di ſhar ueſte mache·
0,1362 vn̄ von ſveme man daz geſe·
0,1363 deſ dinc ſo crencliche ſte·
0,1364 daz er mit ir zv rate ge·
0,1365 Den ſal mā uaſte her hind͛ ſhare·
0,1366 ſva mā gegen ir zv ſtrite vare·
0,1367 vnd daz wir di zv ſtride nemen·
0,1368 die gegen ir wol zv ſtride zemen·
0,1369 weizgot daz muzē rither ſin·
0,1370 vmbekumeret vn̄ vri· Die
0,1371 nith me inhan oder ingern·
0,1372 wen mit ir ſchilde vn̄ ir ſpern·
0,1373 zaller zit gereit ſin·
0,1374 da iſ der libe herre min·
0,1375 Imer aller beſt bedarf·
0,1376 iz ſi da h͛te oder ſharf·
0,1377 vn̄ di irſelbeſ hant verzigen·
0,1378 vn̄ mit ritherſhaf ircrigen·
0,1379 daz in alliz daz verſmat·
0,1380 da ſunde zv dune mide hat·
0,1381 Di ſtrident ritth͛lichen·

0,1382 weizgot dē muz intvichen·
0,1383 vnrethe libe an ir danc·
0,1384 ſi wirt ſo blode vn̄ ſo cranc·
0,1385 ſwanne ſi di rith͛ſhaf· irſeth·
0,1386 daz man ſi ane wer irſleth·
0,1387 Suſ legen di hovbetlude nider·
0,1388 ſo ſtrite mā deſ deſenfter ſider·
0,1389 Alſuſ ſal man ſi ſtrideſ ſaten·
0,1390 vn̄ in vurbaz nith geſtaden·
0,1391 Deſ daz ſi ſich īmerme·
0,1392 gerithe wider vf alſ e·
0,1393 Daz ſal mā damide beware·
0,1394 daz nimer kvmet vz vnſer ſhare·
0,1395 Bicht vn̄ ruwe·
0,1396 di rith͛ſhaf getrwe·
0,1397 vn̄ daz ouch imer bi vnſ ſi·
0,1398 gut wille ſtede vn̄ vri·
0,1399 Diz hat di mīne vnſ gelart·
0,1400 vn̄ gewiſet vf di vart·
0,1401 In welcheme ſinne·
0,1402 mā ſtrideſ ſal gebinnen·
0,1403 vnd alliz nach den ſelben ſiden·
0,1404 alſe ih̄c chriſtꝰ hat geſtriden·
0,1405 So mothe dan di ſunde ſagen·
0,1406 alſuſ irleit vn̄ clagen·
0,1407 Ir angiſt vnd ir ſvere·
0,1408 Deme duvele lucifere·
0,1409 “her duuel iz iſt alſo kvmen·
0,1410 wir han hie grozen ſhaden genvͦmen·
0,1411 vn̄ muzen imer ſin geſhant·
0,1412 hie iſt ein volc vf vnſ gerant·
0,1413 Daz hat vnſ valſhelibe irſlage·
0,1414 di in kvne wir nimer vollenclagen·
0,1415 vn̄ han bi ir al da virloRn·
0,1416 Girde hochuart vn̄ zoRn·
0,1417 Beide haz vn̄ nıtͤ·
0,1418 daz ſhadet vnſ ſere zv dirre zit·
0,1419 vn̄ muet mich vil ſere·
0,1420 daz wir di idelere·
0,1421 han v͛loRn vnd vngedult·
0,1422 Seth daz iſt nimāneſ ſhult·
0,1423 So ſere ſo deſ rwen·
0,1424 d͛ hat mit bithe gebrwen·
0,1425 Daz gebet vn̄ andath·
0,1426 diſe rith͛ſhaf hat brath
0,1427 vn̄ diz here hant geladen·
0,1428 h͛zv ſtride vf vnſen ſhaden·”
0,1429 So mothe ſprechen ſattanas·

0,1430 der vnſer aller vient waſ·
0,1431 vrov ſunde ich in weiz wie mā tv·
0,1432 iz vert hie engeſtliche zv·
0,1433 Ich bin ouch harte ſere irkvmen·
0,1434 von deme daz ich han vernvmē·
0,1435 Ich ſehe doRt gᵛweliche ſhare·
0,1436 gegen vnſ zv ſtridᵉ vare·
0,1437 vn̄ vurthe ſere daz dirre criſt·
0,1438 aber einen nvwen liſt·
0,1439 Mit der mīne habe irdath·
0,1440 vnd diz here zv ſamen brath·
0,1441 Mir iſt ouch ſwar vn̄ dut mir we·
0,1442 daz doRt voRne halden ſe·
0,1443 Bithe vn̄ rwe·
0,1444 ich wene ſi wil v͛nwe·
0,1445 vnſ͛ alde h͛zeleit·
0,1446 m ich dunket daz barmh͛zekeit·
0,1447 dem rwen ſi zv helfe kvmen·
0,1448 von d͛ wer mer han virnvmē·
0,1449 waz ſi wonderſ han geſtalt·
0,1450 beide mit math vn̄ gewalt·
0,1451 Ich weiz vil wol daz ich ſi ſach·
0,1452 alla mā mir di helle brach·
0,1453 Sie waſ mit inen kvmē dar·
0,1454 zaller voRderſt an d͛ ſhar·
0,1455 Der mit gewaldeclicher hant·
0,1456 mich ſo vreiſlichen bant·
0,1457 daz ichz ſit nimer me v͛want·
0,1458 Mich [dunket] an mine ſīnē·
0,1459 doRt heldet ouch di mīne·
0,1460 Mit einer ſhar harte breit·
0,1461 vō der mir manic h͛zeleit·
0,1462 bi minē ziten iſt geſhe·
0,1463 deſ mac ich wol von warheit ien·
0,1464 Al da [ich] iz ſelber an ſach·
0,1465 daz mir daz leit von ir geſhach·
0,1466 Deſ ich mich nim͛ mac irhole·
0,1467 ich weiz ouch· daz von warheit wole·
0,1468 Daz ſi alreſt irdathe·
0,1469 vn̄ daz ſi iz dar zv brathe·
0,1470 Daz iener mit ir h͛ nider quā·
0,1471 der mir gewalt vn̄ ere nam·
0,1472 vn̄ ſit der zit er mich verſtiz·
0,1473 daz ſie in nie deſ irliz·
0,1474 Er in muſte mit irh͛ nider vare·
0,1475 vn̄ hat mir manigerhande ſhare·
0,1476 Genuͦmē uz minen handē·
0,1477 di mir vō manigē landen·

0,1478 zv dineſte h͛ quamē·
0,1479 euē vn̄ adamē·
0,1480 vn̄ irſ geſletheſ alſo vil·
0,1481 beide an maz vn̄ an zil·
0,1482 Daz alliz vō der ſelben vart·
0,1483 zv male mir genvͦmē wart·
0,1484 Diz ſhuf ſi ſo mit liſten·
0,1485 daz wir deſ nith īwiſtē·
0,1486 voR war daz ſi ein mait genaſ·
0,1487 vn̄ īwelch͛ foRme er kvmē waſ·
0,1488 So lange wenz ā di ſelben ſtūt·
0,1489 daz erblutic vn̄ wnt·
0,1490 voR vnſer h͛berge quā·
0,1491 vn̄ alſo ſhire ich daz virnā·
0,1492 vn̄ ich daz rote cleit geſach·
0,1493 da dath ich an daz iener ſprach·
0,1494 Der gar ein cleffer waſ·
0,1495 dirre vſaias·
0,1496 Der ſaite vil von ſiner kvnft·
0,1497 vn̄ ouch von ſiner ſigenunft·
0,1498 vn̄ ſaite ouch dimere·
0,1499 daz ein loſere·
0,1500 von obene ſolde h͛ nider kvmen·
0,1501 daz hat ich lange wol v͛nom̄·
0,1502 Er ſprach ouch lange da beuoRn·
0,1503 daz in were ein kint geboRn·
0,1504 Er hette ouch daz da bi geſait·
0,1505 ſin muter ſoldᵉ ſin ein mait·
0,1506 Reth alſ iz doch ſit geſhach·
0,1507 vn̄ [ich] zv betlehem irſach·
0,1508 Daz dri kvnige quamen dar·
0,1509 vn̄ ich deſ rethe wart gewar·
0,1510 Daz mā ime opfer brathe·
0,1511 zv hāt ich do gedathe·
0,1512 Dirrede d͛ iſt genuc·
0,1513 vn̄ ſhuf daz mā di kinder ſluc·
0,1514 Da īwiſt ich nith daz [ſi] in v͛holn·
0,1515 dānen vf vn̄ vnv͛ſtoln·
0,1516 Dar nach vil ſhir iz alſo quā·
0,1517 daz er ſich p͛digin an nam·
0,1518 Do ſaite mā ſan di mere·
0,1519 diz iſt der loſere·
0,1520 vn̄ wer von himele her geſant·
0,1521 do hette ich gerne in irkant·
0,1522 vn̄ ginc im ſer mit liſten mide·
0,1523 vn̄ wolde pᵛuē ſine ſide·
0,1524 zv hant do ich gehoRte·
0,1525 waz craft an ſinē woRte·

0,1526 vn̄ an ſiner [lere] lac·
0,1527 vn̄ an den ſiten der er plac·
0,1528 vn̄ ich daz dabi geſach·
0,1529 daz zeichen ouch vō ime geſhach·
0,1530 Do wart mir harte ſvere·
0,1531 vn̄ argetem mir die mere·
0,1532 zv hant begond er an ſich rotden·
0,1533 vn̄ nā zv ime di zvelboten·
0,1534 vn̄ begond alſo di criſtinheit·
0,1535 ſeth do hub ſich min h͛zeleit·
0,1536 vn̄ gab in ſine lere·
0,1537 vn̄ ſi daz volc bekere·
0,1538 her vn̄ dar loufen·
0,1539 p͛digin vn̄ toufen·
0,1540 vn̄ dē gelouben kunden·
0,1541 vn̄ loſen vō den ſundē·
0,1542 Do begund er ſi doſenden·
0,1543 ī daz ellende·
0,1544 vō lande zv lande·
0,1545 vn̄ dadī mir di ſhandē·
0,1546 Mit werken vn̄ mit woRtē·
0,1547 ſo daz ſi gar zvſtoRten·
0,1548 Min apgode algemeīne·
0,1549 beide groz vn̄ cleine·
0,1550 Di da voR manigin iaren·
0,1551 vil gewaldic waren·
0,1552 Alſus wſh di criſtinheit·
0,1553 diz waſ den iuden alſo leit·
0,1554 Daz ſi mit vlize dathen·
0,1555 wi ſi in zv dode brathē·
0,1556 Diz begond ich m͛ken·
0,1557 zv hant di iuden ſterken·
0,1558 veſteclichen ſere·
0,1559 gegen ſiner lere·
0,1560 Mit vlize wa ich mothe·
0,1561 daz mir doch nit in dochte·
0,1562 vn̄ mir zv grozen ſoRgen quā·
0,1563 alſ ichz mit ſhaden ſit v͛nam·
0,1564 Do er do gevangin wart·
0,1565 do het ichz g͛ne wider kart·
0,1566 vn̄ begonde mich gerwen·
0,1567 vn̄ hart ſere grwen·
0,1568 Durg di alde mere·
0,1569 di diſe cleffere·
0,1570 So lange hattē voR geſeit·
0,1571 da vō waſ mir ſin martir leit·
0,1572 vn̄ inſaz vil ſere daz vngemach·
0,1573 daz mir doch ſit da von geſhach·

0,1574 Dar vmbe hette ichz gerne wider want·
0,1575 vn̄ hub mich do zv hant·
0,1576 zv pilatuſ wibe·
0,1577 vn̄ wold iz widertribe·
0,1578 vn̄ mathe ir di mere·
0,1579 grwelich vn̄ ſvere·
0,1580 Si hetten vbele getan·
0,1581 er were ein gerether mā·
0,1582 Ien͛ d͛ geuangen waſ·
0,1583 do ich ir daz alliz voR gelaſ·
0,1584 Do ginc ſi harte drate·
0,1585 hin zv pilate·
0,1586 vn̄ ſait ime die mere·
0,1587 waz irgetrovmet were·
0,1588 Do ſie ime d͛ rede gewc·
0,1589 do duth iz in dar an genuc·
0,1590 daz er ſine hende twc·
0,1591 vn̄ ſait ouch daz dabi·
0,1592 er wold iſ gar vnſhuldic ſi·
0,1593 Do muſte ichz lazē alſo ſtan·
0,1594 vn̄ inthilt mich do al da·
0,1595 vn̄ wold iſ alliz nemē ware·
0,1596 vn̄ [di] rethe mere irvare·
0,1597 wi iz dar vm̄e q̄me·
0,1598 vn̄ wi er ſin ende neme·
0,1599 vn̄ bleip ſo lange biz er ſtarp·
0,1600 daz ich deſ nichteſ nit irwarp·
0,1601 wen daz ſic merte do minhaz[.]
0,1602 an dereſ nit dan vm̄e daz·
0,1603 Daz er ſo liplichē druc·
0,1604 daz mā in roufte vn̄ ſluc·
0,1605 vn̄ ſver ime ith zv ſhaden tet·
0,1606 voR den ſprach͛ ſin gebet·
0,1607 Daz ī konde nith irliden·
0,1608 min haz vn̄ min nidē·
0,1609 Daz er ſo gar waſ ane ſhult·
0,1610 vn̄ daz mā nirgen d͛ vngedult·
0,1611 an ime kondᵉ vindē·
0,1612 vn̄ iener doch der blinde·
0,1613 Alzvhant al do geſach·
0,1614 do er in durg ſin h͛ze ſtach·
0,1615 Do er diz alliz ſo geleit·
0,1616 vn̄ mit ſo grozer īnicheit·
0,1617 vn̄ ich da nirgen wart gewar·
0,1618 alſo ture alſūm ein har·
0,1619 weder vngedult noch zoRn·
0,1620 do dath ich nv ſin wir loRn·
0,1621 Sich hat vnſer leit irhaben·

0,1622 ſeth do wart er aldo begraben·
0,1623 Do vur ich wider zur hellen·
0,1624 vn̄ vant da mine geſellen·
0,1625 harte truric vn̄ vnvro·
0,1626 dar nach gevugit iſ ſich alſo·
0,1627 Dar er gewaldeclichen quā·
0,1628 di helle brach vn̄ dar uz nā·
0,1629 Min volc ſo gar vō dānē treib·
0,1630 daz mir da wenic ith beleip·
0,1631 wen diz vngemiz aſ·
0,1632 d͛ gar v͛woRchte iudaſ·
0,1633 Seth alle diſe meintat·
0,1634 di ih̄c criſt begāgen hat·
0,1635 Daz waſ ald͛ mīnē rat·
0,1636 noch ſult ir uch ſagen lan·
0,1637 waz ſi vnſ mer hat getan·
0,1638 Der wec zv himele vn̄ di toRe·
0,1639 di warē beſlozē da beuoRe·
0,1640 Daz nīmer niman̄ dar in quā·
0,1641 ſit der zit daz adam·
0,1642 So verre mir gehoRchte·
0,1643 daz er den wec v͛woRchte·
0,1644 Daz nimā mothe kvmē dar·
0,1645 ſi muſtē alle zv vnſ var·
0,1646 Die wrdē mit d͛ ſelben vart·
0,1647 volleclichē vf geſpart·
0,1648 vn̄ gemachet alſo wit·
0,1649 ſv͛ ſo nach d͛ ſelbē zit·
0,1650 Gerne wolde kvmē dar·
0,1651 daz er di ſtrazē mothē var·
0,1652 Seth diſe not vn̄ allē dē ſhaden·
0,1653 da wir mit hute ſint v͛laden·
0,1654 vur war ir daz wizē ſult·
0,1655 daz iſt al d͛mīnē ſhult·
0,1656 vn̄ daz iſt alliz gar ein with·
0,1657 wen daz vnſ noch vō ir geſhit·
0,1658 Sal ſi alſuſ vollen varn·
0,1659 mit ir rottē vn̄ mit irſharn·
0,1660 Di mit tugentlich͛ part·
0,1661 bi ir haldē doRt geſhart·
0,1662 Da heldet bi ir doRt gereit·
0,1663 bekentniſ vn̄ wiſheit·
0,1664 Da bi zvene rither gut·
0,1665 gedult vn̄ demut·
0,1666 Di mit tugentlichē ſitē·
0,1667 vil dicke hant mit vnſ geſtritē·
0,1668 Daz wir ie ſhadē namē·
0,1669 wa ſi gegen vnſ quamē·

0,1670 Den ſelben zwein dē volgit mite·
0,1671 ſenfte mut vn̄ guter ſite[·]
0,1672 Di warheit heldet ouch al da·
0,1673 bi der mīne h͛te na·
0,1674 Mit ein͛ ſhar h͛te·
0,1675 ſi vn̄ ir geverte·
0,1676 Daz iſt di gerechtekeit·
0,1677 Di vng͛ne imā ith v͛trei[t][·]
0,1678 vn̄ ouch da bi h͛ ſtet͛ mut·
0,1679 d͛ vnſ vil grozē ſhadē dut·
0,1680 Di mīne hat zv ir gebote·
0,1681 eine ſund͛liche rothe·
0,1682 vil uaſte anir ſitē·
0,1683 vn̄ ſint ouch zallē zitē·
0,1684 Irme volke vn̄ irme here·
0,1685 beide zv helfe vnd ouch zv were·
0,1686 Mit dineſte gar gemeine·
0,1687 daz iſt kuſh vn̄ reine·
0,1688 bi den iſt ouch di werde·
0,1689 vrov gute geberte·
0,1690 vrov wol gezogene vn̄ ſtetikeit·
0,1691 di haldent bi ir da gereit·
0,1692 Si hat iz ouch geſhaffet ſo·
0,1693 deſbin ich harte ſere vnvro·
0,1694 vn̄ iſt mir gar vō herzē leit·
0,1695 daz nv di beſcheidenheit·
0,1696 Noch hute ſal an diſeme dage·
0,1697 al da d͛ mīnē vanē drage·
0,1698 Bi der iſt ouch di maze·
0,1699 di tvn vn̄ laze·
0,1700 kan vn̄ ouch uil dike hat·
0,1701 durg di mīne vn̄ durgir rat·
0,1702 Daz vnſ uil dike vnrethe quā·
0,1703 alſ ich di mere wol vernā·
0,1704 Da bi heldet ouch ein rotde·
0,1705 di voR dē aller hoſtē gote·
0,1706 wert iſt vn̄ gemeine·
0,1707 vn̄ mir gar widerzeme·
0,1708 wir ſin vil ſere von ir v͛laden·
0,1709 Di ſint ouch vf vnſen ſhaden·
0,1710 zv ſtride gegē vnſ h͛ brath·
0,1711 ī nicheit vn̄ andath·
0,1712 pat͛ nr̄ vn̄ gebet·
0,1713 daz vnſ ie grozē ſhaden det·
0,1714 venien vf aue maria·
0,1715 da wollēt ſi vnſ mit irſla·
0,1716 Meſſe vn̄ almuſen geben·
0,1717 daz ſelbe vnbehendᵉ leben·

0,1718 hat zv himele groze craft·
0,1719 vn̄ werbent dike botſchaft·
0,1720 Di mā da g͛ne hoRet·
0,1721 da vō vnſ wirt zvſtoRet·
0,1722 ſvaz wir mir vnſen ſinnē·
0,1723 zv ſamene mugē gewīnē·
0,1724 Mit liſten ī manigē landen·
0,1725 vn̄ daz ī minē banden·
0,1726 alſo veſteclichē lit·
0,1727 daz hant ſi īeiner coRrzē zit·
0,1728 DoRt obene irwoRben·
0,1729 Daz vnſ zvhant irvertoRben·
0,1730 vil gar iſt al vnſ͛ arbeit·
0,1731 di wir dar an han geleit·
0,1732 Si hant ouch einē ſchargenoz·
0,1733 deſ mich ie vil ſere v͛droz·
0,1734 Der hat an ime al ſulche ſite·
0,1735 da er mich rethe toter mide·
0,1736 Daz er mit ſinē ſinnē·
0,1737 wil alle lvde mīnē·
0,1738 vn̄ ſwaz ſin h͛re ih̄c criſt·
0,1739 gemachꝫ hat mit ſiner liſt·
0,1740 vn̄ daz beſvert mir gar dē mut·
0,1741 er mīnet ſver ime ubel tut·
0,1742 vn̄ wil zvhant voR ſi bite·
0,1743 wer moth irlidᵉ ſulche ſide·
0,1744 So mā in ſhildet od͛ v͛ſmat·
0,1745 zvhant er zv gebete gat·
0,1746 vn̄ gebar voR vrovden alſ er dobe·
0,1747 vn̄ kan mit mer dan lobe lobe·
0,1748 Sinen ſheppere·
0,1749 wen ſolde daz nit beſvere·
0,1750 Im ſtet ouch ſin gemute alſo·
0,1751 daz er wirt ſo vō h͛zen vro·
0,1752 alſ er v͛nimet od͛ geſhet·
0,1753 daz nid͛ guteſ ith geſhith·
0,1754 Seth ſuſ gedan gewonheit·
0,1755 di ſhuf mir ie daz groſte leit·
0,1756 Ich weiz wol vō weſ rate·
0,1757 di ſelbe clutterade·
0,1758 zaller erſt ſich irhub·
0,1759 alſo ſhire do er in ſub·
0,1760 Ein͛ hāde ſuzekeit·
0,1761 [di] [vrou] [bekentniſſe] [treit][·]
0,1762 do wart er mit īnicheit·
0,1763 Mit gebette vn̄ mit andath·
0,1764 zv dirre clutterade brath·
0,1765 Daz er den willē ſin v͛ſtiz·

0,1766 vn̄ ſich vn̄ alle dinc v͛liz·
0,1767 Do er dē willē gar v͛treip·
0,1768 daz iſ da nitheſ nit v͛leip·
0,1769 vn̄ ſin ſelbeſ gar [hat] v͛zigē·
0,1770 zv hāt do waſ er mir inſtigen·
0,1771 Daz ich nim͛ mere·
0,1772 mit nithe kan beſvere·
0,1773 wē ſvaz mā ime zvleidᵉ dut·
0,1774 daz kert er im͛ īein gut·
0,1775 Ich bin vilſere vō ime v͛laden·
0,1776 wē er wil an vromē vn̄ an ſhaden·
0,1777 An allē dingē genizen·
0,1778 wē ſolt deſ nith v͛drizen·
0,1779 Durg daz bin ich der rotten gram·
0,1780 ī der geſellhaft er quā·
0,1781 Di mīne hat einer handᵉ part·
0,1782 zaller hinderſt h͛ geſhart·
0,1783 Deme volcke zv gute·
0,1784 daz iſt voRthe vn̄ hute·
0,1785 Daz ſi d͛ rotte vn̄ der ſhare·
0,1786 zallen zitē neme ware·
0,1787 Mit allerhande ſache·
0,1788 vn̄ deſ natheſ an d͛ wache·
0,1789 alſuſ hat ſich der mīnē here·
0,1790 geſtalt zv hute vn̄ zv were·
0,1791 Nv ſtappet doRt mit grozer gere·
0,1792 Sere gegen vnſ zv ſtrite here·
0,1793 Di mīne vn̄ al di rith͛ſhaft·
0,1794 mit vngevug͛ hereſ craft·
0,1795 D͛ mīne iſt da ein rith͛ bi·
0,1796 vnbekvme͛t vn̄ vri·
0,1797 Ich han in leid͛ lange irkāt·
0,1798 vn̄ iſt vil dicke vf vnſ gerant·
0,1799 gutwille ſo iſt er genāt·
0,1800 Ich han in ouch da wol geſhen·
0,1801 da mir iſt leit vō im geſchen·
0,1802 Daz er vf aller dirre vart·
0,1803 von mīnē nie geſheiden wart·
0,1804 Er hat mit ime brath al dar·
0,1805 eine vreiſliche ſhar·
0,1806 vn̄ hat ſich ſo geſhart·
0,1807 gar mit aller ſiner part·
0,1808 Daz er wil zallen zitē·
0,1809 voR d͛ mīnē ſtritē·
0,1810 Mir [iſt] zv mazē libe·
0,1811 ich ſe ſie ſere ſtibe·
0,1812 DoRt vb͛ ienz gevilde·
0,1813 vn̄ vurē gliche ſhilde·

0,1814 Beide wappen vn̄ ſper·
0,1815 vn̄ vligēt voR d͛ mīnē her·
0,1816 hoffenūge vn̄ ger·
0,1817 vn̄ da bi vrov mildekeit·
0,1818 di ouch di ſelben wappē treit·
0,1819 Da bi vert vrov gute·
0,1820 vn̄ edeliz gemute·
0,1821 vn̄ da bi zuth vn̄ ſhame·
0,1822 vn̄ vlizlich gehoRſame·
0,1823 Geloube vn̄ trwe·
0,1824 vn̄ wollent nach d͛ rwe·
0,1825 zv voRderſt vf vnſ vethen·
0,1826 Daz kvmet vnſ vnrethe·
0,1827 wen iz iſt ein volc zv [ſtride] wart·
0,1828 ſere veſte vn̄ hart·
0,1829 vn̄ vurent an ir ſhilde·
0,1830 grweliche bilde·
0,1831 vn̄ an ir wappē cleide·
0,1832 daz mir nie ſoleide·
0,1833 vō keinē dingen mer geſhach·
0,1834 Noch ſo ſveriz vngemach·
0,1835 Daz ſelbe vurēt ſi an dē vanē·
0,1836 daz cruce vn̄ criſtꝰ namē·
0,1837 wafen hute vn̄ imer mer·
0,1838 daz waſ mir ie ein h͛zeſer·
0,1839 Sva ich daz ſelbe zihen ſach·
0,1840 wē mir ni gut da vō geſhach·
0,1841 Daz erſte leit han wir geſen·
0,1842 daz vō dē cruce iſt vnſ geſhen·
0,1843 Nv īſitze ich noch ein mere·
0,1844 daz ouch d͛ cleffe͛·
0,1845 hat geſait vō diſeme nam̄·
0,1846 den ſi vuretēt an dem vanen·
0,1847 Daz iſt vnſ noch ein kvnftic leit·
0,1848 er hat geſait “ſin clarheit·
0,1849 Sal an di we͛rlt irluthe·”
0,1850 ich ī weiz weſ in beduthe·
0,1851 Nv ſeth vrov ſunde waz mā tu·
0,1852 ich ſihen ſtappen vaſte h͛ zv·
0,1853 So mothe dan di ſunde ſagen·
0,1854 “her duuel wol unir nv v͛zagen·
0,1855 vn̄ ob mā vnſ vertribet·
0,1856 ich wene ouch nith belibet·
0,1857 v· vn̄ rwen geſellen·
0,1858 dar heī ī vwere hellen·
0,1859 Daz ſi vch voR war geſait·
0,1860 wen daz ir nv hat beiat·
0,1861 Doch hat er vnſ di warheit·

0,1862 vil genzlichē geſeit·
0,1863 Reth alſ iz iſt nv geſhen·
0,1864 ich ī weiz wie iz vnſ hie ſal irgen·
0,1865 wen ich bin ſelbe ouch na v͛zait·
0,1866 von den meren di ir ſait·
0,1867 werde wir nv ub͛ riten·
0,1868 vn̄ wirt vnſ ſige abe irſtriden·
0,1869 So werde wir ſo gar vnw͛t·
0,1870 daz vnſer nimā ingert·
0,1871 vn̄ gewonet daz volc dan reinecheit·
0,1872 ſo ſin wir gar da hin geleit·
0,1873 So in dan tugentlich͛ mut·
0,1874 vnd reinez leben ſo ſanfte dut·
0,1875 So hāt ſi vil ſbire inſaben·
0,1876 waz ſi mit vnſ v͛ſumet haben·
0,1877 So in wollent ſi dan nim͛ me·
0,1878 vnſ mit willen an geſe·
0,1879 zv hant iſt di mīne da beliben·
0,1880 vn̄ wir imerme v͛triben·
0,1881 So hebet ſich dan ein w̄ne·
0,1882 vber alle menſhen kvn̄e·
0,1883 vn̄ pᵛuent dan alreſt irſhaden·
0,1884 wi ſi von vnſ waren verladen·
0,1885 So ſin wir widerzeme·
0,1886 den lutē vngeneme·
0,1887 Daz nimā ſundᵉ tete·
0,1888 ſvi vil māſ in gebete·”
0,1889 “vrov ſunde ir ī ſult nit v͛zagen·
0,1890 ich wil uch gute mere ſagen·
0,1891 Ir hat hi harte groze craft·
0,1892 von vntugētlich͛ crith͛ſchaft·
0,1893 D͛ iſt hi ein michel here·
0,1894 wir ſuln vnſ harte wol irwere·”
0,1895 “her tvuel ich muz wol v͛zagen·
0,1896 vnſ iſt ein ritterſchaft irſlagen·
0,1897 Der ni nith glicheſ me ī wart·
0,1898 von vntugētlich͛ art·
0,1899 O waſ ritherſ waſ d͛ zoRn·
0,1900 vn̄ waz han ich an ime v͛loRn·
0,1901 wi dicke er ſver vn̄ vngemach·
0,1902 den lutē in ir h͛ze ſtach·
0,1903 o girdᵉ vn̄ hochuart·
0,1904 wi mir von vch gedinet wart·
0,1905 wen ir waret zaller zit·
0,1906 ie dē mīnen wid͛ſtrit·
0,1907 vn̄ owe owe haz·
0,1908 waz rithereſ waz daz·
0,1909 ſweſ h͛ze d͛ beſaz·

0,1910 Deme ī konde nim͛ gute·
0,1911 komē īſin gemute·
0,1912 Do ī kondᵉ ouch dimīne·
0,1913 ſtul noch ſtat gewīnī·
0,1914 Nim͛ zv dikeiner zit·
0,1915 deſelben ſiten plat h͛ nit·
0,1916 Deſ zoRneſ toth͛ vngedult·
0,1917 voR war ir wizen daz ſult·
0,1918 Di waſ ein helden
0,1919 zv ſtritte gegen d͛mīnē·
0,1920 Si hat von zoRnlich͛ art·
0,1921 vil manic h͛ze alſo beſvart·
0,1922 Daz ſich di mīne dannē zoch·
0,1923 vn̄ imer von deme wege vloch·
0,1924 ſvenne ſo ſi deſ inſub·
0,1925 daz ſich ir vngute hub·
0,1926 wafen im͛ mere·
0,1927 wi wol konde itilere·
0,1928 gute werc v͛kere·
0,1929 vn̄ ouch ſva ind͛ ith geſhach·
0,1930 ſvaz man tet od͛ ſprach·
0,1931 Daz ſi im͛ dar vf dathe·
0,1932 wi ſi iz zv ſunden brathe·
0,1933 wi kond ich nv im͛ ſo wol·
0,1934 ſulch͛ rith͛ſhaf irhol·
0,1935 Doch iſt iz alliz cleine·
0,1936 gēgen falſer mīne aleine·
0,1937 h͛ dvuel were vnſ [di] beliben·
0,1938 wir hetten al diz h͛re v͛tribē·”
0,1939 vrowe nū vro ſundᵉ·
0,1940 lat vch dimere kūdē·
0,1941 Si ſint ſo gar noch nith dot·
0,1942 vn̄ bedurfe wir ouch in d͛ not·
0,1943 vrov ſundᵉ hat ir daz v͛nomē·
0,1944 Iz mothe noch alſo kvmē·
0,1945 vil wol von geſhithen·
0,1946 Daz ſi ſich vf rethe·
0,1947 vn̄ mothe ouch ſich gevugen·
0,1948 Daz ſi noch wndē ſlugen·
0,1949 vn̄ owe gelebete ich den daz·
0,1950 daz hochuart vn̄ haz·
0,1951 vn̄ girdᵉ h͛ widerqueme·
0,1952 alſ ich di mer v͛neme·
0,1953 Deſ wer ich īneclichen vro·
0,1954 daz ſich daz gevuge ſo·
0,1955 Di wir nv leider han verloRn·
0,1956 queme vnge⸗dult vn̄ zoRn·
0,1957 vn̄ ouch vro itel ere·

0,1958 waz wrre vnſ dan mere·
0,1959 vn̄ mothe vnſ dan daz heil geſhen·
0,1960 daz wir valſe libe ſehen·
0,1961 alhi bi vnſ ī diſme here·
0,1962 ſo ſol wir wol vnſ irwe͛
0,1963 vro ſunde ich vch daz ſagen·
0,1964 daz vnrethe libe iſt nith irſlagen·
0,1965 Noch ſo gar vn̄ vertriben·
0,1966 ir ſi noch etſvaz virliben·
0,1967 wen ſi inkan nimā ſo irſla·
0,1968 ir belibe ſo vil alda·
0,1969 Daz imer an den lutē clebet·
0,1970 diwile daz ein menſe lebet·
0,1971 Aleine ligen ſi nv danid͛·
0,1972 Ich weiz wol wi ſi q̄me wider·
0,1973 ſvēne ſo d͛ mīnē here·
0,1974 iſt ane hute vn̄ ane were·
0,1975 vn̄ ſich an ſtrite mazen·
0,1976 vn̄ begīnet abe lazen·
0,1977 vn̄ zv ſuchen ir gemach·
0,1978 alſiz mir ouch hie voR geſhach
0,1979 vn̄ alſo moth iz noch geſhen·
0,1980 alſo ſhire wir daz irſhen·
0,1981 Daz ſi ſuſ tunde werden·
0,1982 ſo pᵛue ich an geberde·
0,1983 Daz ſi ſich hant gelazen nid͛
0,1984 ſuſ quemē vnſer kind͛ wider·
0,1985 vn̄ ſtriden ab͛ alſ e·
0,1986 alſo mothiz noch ir ge·
0,1987 ouch habent ſi noch allir ſhare·
0,1988 hind͛ in gelazē gar·
0,1989 vntvgenthaf geſinde·
0,1990 vil kūdich vn̄ vil ſvinde·
0,1991 Ich weiz noch einerhande liſt·
0,1992 d͛ uil heimelich iſt·
0,1993 wir ſollen ſere nemē ware·
0,1994 an einer igelichen ſhare·
0,1995 Svēne ſi von den ſtriten·
0,1996 beginēt mute riten·
0,1997 So ſol wir dāne harte·
0,1998 vil liſteclichen warte·
0,1999 Daz wir ſie zv gemache·
0,2000 mit manig͛handᵉ ſache·
0,2001 vil vliziclichē triben·
0,2002 biz wir vnſ in geriben·
0,2003 wen menſheit iſt ſo gemut·
0,2004 daz man ime gemach vil ſanfte dut·
0,2005 Zv hant ſo pᵛuē ich wol ir ſitent·

0,2006 daz in da iſt ſanfte mite·
0,2007 So ſul wir dar vnd͛ ſtozē·
0,2008 dan mit liſtē grozē·
0,2009 Daz im͛ etſvaz da bi·
0,2010 deſ fleiſheſ deil behaltē ſi·
0,2011 ſwē ſi gemach alſuſ īpant·
0,2012 ſo ſal mā dāne lovfen lan·
0,2013 dar vnder einerhandᵉ liſt·
0,2014 di harte ſere virboRgen iſt·
0,2015 Gelich in deme ſinne·
0,2016 alſ ob iz durg di mīne·
0,2017 lut͛lichē ſi geſhen·
0,2018 alſo ſhire wir daz irſhen·
0,2019 Daz ſi deſ nit nemen ware·
0,2020 ſeth ſo ſul wir aber dare·
0,2021 harte ſtille ſlichen·
0,2022 vn̄ gar heimelichē·
0,2023 In ir gemute ſhiben·
0,2024 botſchaft voR rether libe·
0,2025 vn̄ ſvāne ſo daz geſhet·
0,2026 daz man die bothaft inphet·
0,2027 So ſal mā dāne ſtille·
0,2028 vugē daz d͛ wille·
0,2029 begīne mite hengen·
0,2030 alſuſ ſal man ſi brengen·
0,2031 Daz ſi mit falſen ſinnē·
0,2032 ſich ſelben lip gewinnē·
0,2033 So q̄mē ſi dāne vf di vart·
0,2034 vil gar nach vnſeme willen wart·
0,2035 So ſal man danne ſtricke legen·
0,2036 vn iren mut dar zv bewegen·
0,2037 Daz ſi vil ſere ringen·
0,2038 nach ſuberlichen dingen·
0,2039 vn̄ dā aber vurbazme·
0,2040 Diz beſhowen daz beſe·
0,2041 Daz betaſten diz beruren·
0,2042 ſuſ ſal mā ſi vm̄e vuren·
0,2043 Dar nach ſo ſal mā legē craft[·]
0,2044 an heimeliche vruntſhaft·
0,2045 Reth alſ iz von heimlicheit·
0,2046 ſi vō erſten vf geleit·
0,2047 Da ſal mā vnder hacken·
0,2048 vil luſteclichez ſmacken·
0,2049 Da von inphan ſi ſo zv hant·
0,2050 der valſen libe ein minnē bant·
0,2051 So ſul wir dā ne garwe·
0,2052 mit etelich͛ varwe·
0,2053 vn̄ gar heimelichē·

0,2054 di vruntſhaft da beſtrichen·
0,2055 vn dar nach ſhmpen vn̄ſpot·
0,2056 vn̄ ſal doch alliz ſin durg got·
0,2057 Da ſal mā vnd͛ riben·
0,2058 ein clutern vn̄ ein triben·
0,2059 So iſt iz zit daz wir ſhizē·
0,2060 tracheit vn̄ v͛drizen·
0,2061 So ſal ſi ein ſuche dan beſten·
0,2062 “vng͛ne zv gebete gen·”
0,2063 Do ſal mā dāne ſin gereit·
0,2064 vnnuze woRt vn̄ itelcheit·
0,2065 Suſ ſal mā ſi bereiten·
0,2066 vn̄ dan aber vurbaz leiten·
0,2067 In heimelichez trigen·
0,2068 vn̄ etſvēne ligen·
0,2069 Da bi vnderſtunden·
0,2070 Alſuſ getaner wnden·
0,2071 Mothe mā ſo vil inphan·
0,2072 ſich hube ein and͛ ſpil dar na·
0,2073 ſeth ſuſ getaner ſachen·
0,2074 muge wir nith gemachen·
0,2075 Noch zv ſamene bringē·
0,2076 von die keinen dingen·
0,2077 wen von boten vn̄ vō diben·
0,2078 der vnrethen liben·
0,2079 Nv kenne ich einē meiſt͛ dib·
0,2080 d͛ waſ vrether mīne lip·
0,2081 D͛ vō harte ſvind͛ liſt·
0,2082 mit dirre kunſt durg driben iſt·
0,2083 D͛wirt vnſ ein vil nuze bote·
0,2084 vn̄ heldet doRt an ein͛ rotte·
0,2085 Den ſul wir wol gewinnē·
0,2086 In hat vnrethe mīne·
0,2087 hinder ir gelazen·
0,2088 d͛ wol vn̄ vz der mazen·
0,2089 vn ouch mit harte grozer craft·
0,2090 kan w͛ben diſe botſhaf·
0,2091 vn̄ kan ſich wol in riben·
0,2092 vn̄ ſulche vure triben·
0,2093 wen ich wart ouch von ime wnt·
0,2094 vrou ſunde daz iſt ouch wol kunt·
0,2095 von deme ſelben dibe·
0,2096 wi vnrethe libe·
0,2097 zv dem erſten zv mir ſante·
0,2098 vn̄ mir diſinne blante·
0,2099 Daz warp alliz dirre diep·
0,2100 daz ich mich ſelben gewan ſo lip·
0,2101 Daz ich minſ ſhepperſ ver gaz·

0,2102 vn̄ mich gegen· ſiner ſterke maz·
0,2103 Der mich ſuſ gelerte·
0,2104 vn̄ mir den mut verkerte·
0,2105 Do ſhufer mir die hochvart·
0,2106 mit d͛ ich ſit v͛ſtozē·
0,2107 D͛ar nach ſo quā der haz·
0,2108 d͛ mich ſo gar beſaz·
0,2109 Deſ ich ſit ni v͛gaz·
0,2110 Do vurte mich di hochvart·
0,2111 alſo von himeliſer Art·
0,2112 daz ich zvr helle ein tuuel wart·
0,2113 Diz ſhuf vnrethe libe·
0,2114 al reſt mit diſeme dibe·
0,2115 von ſuſgetaneme ſinne·
0,2116 mothe valſe mīne·
0,2117 Geneſem vn̄ ouch h͛ wider kvmē·
0,2118 vnſ zv troſte vn̄ ouch zv vrvͦmē·
0,2119 Mit ir hochuart vn̄ zoRn·
0,2120 vn̄ alliz daz wir han v͛loRn·
0,2121 Girde haz vn̄ nit·
0,2122 Alreſt ſo hub ſich d͛ ſtrit·
0,2123 So mothe dan von reth͛ ſhult·
0,2124 deſ zoRneſ doth͛ vngedult·
0,2125 wirder· keren zv ir ſhare·
0,2126 vn̄ ab͛ den zv ſtrite vare·
0,2127 Seth ſo wirdet itelere·
0,2128 So [k]undic vn̄ ſo h͛e·
0,2129 Daz ſi of aller dirre vart·
0,2130 ni ſo kundic mer inwart·
0,2131 So mothe dan di [ſ ]undᵉ ſagen·
0,2132 “her tvuel vnſ ſal wol behagen·
0,2133 vwer rat vn̄ vwer lere·
0,2134 vnd mac vnſ vromē ſere·
0,2135 Daz ir vnſ hat gewiſet nv·
0,2136 vn̄ grifen mit einander zv·
0,2137 vn̄ nemē vz allen diſe rotten·
0,2138 beidᵉ tuuel vn̄ botten·
0,2139 vn̄ alle diſe dibe·
0,2140 der vnrethē libe·
0,2141 Di ſul wir dar ſendē·
0,2142 daz ſie diz here ſhenden·
0,2143 vn̄ legen al vnſer craft·
0,2144 vn̄ lit an diſe bothſhaft·”
0,2145 So ſpreche ab͛ der tvuel dare·
0,2146 “vro ſunde ſeth nv wil ich vare·
0,2147 hin heim zv miner hellen·
0,2148 vn̄ wil bit minē geſellen·
0,2149 da capitel halden·

0,2150 di ergiſten vn̄ di alden·
0,2151 tvuele da zv ſamene leſen·
0,2152 di inder hellen mugen weſen·
0,2153 vn̄ ſvaz erge vn̄ boſer liſt·
0,2154 v[on] tvuelen da behalden iſt·
0,2155 Seth do ſul wir vinden·
0,2156 ſtarken rat vil ſvindē·
0,2157 Der vō tvuelich͛ liſt·
0,2158 lange da behalden iſt·
0,2159 Da will [wi]r machen nvwe ſharn·
0,2160 die ſuln h͛ wider zv vch varn·
0,2161 vn̄ dar zv maneger hande rotte·
0,2162 vch zv dineſte vn̄ gebotte·
0,2163 vrov ſunde vrowe kvnigin·
0,2164 iz muz an vwern gnaden ſin·
0,2165 Svazvnſ eren mac geſhen·
0,2166 vn̄ wie iz hiſal zv ſtrite irgen·
0,2167 wen vnſer dinc iſt ſo geſtalt·
0,2168 daz wir nitheſ nit gewalt·
0,2169 vber nimā inhan zv keiner zit·
0,2170 wē ſver īvwern banden lit·
0,2171 vber den han wir gewalt·
0,2172 alſo iſt vnſer dinc geſtalt·
0,2173 voR war ich vch deſ ſagin ſol·
0,2174 wir kvn̄ē aber harte wol·
0,2175 vch gegeben helfe vn̄ rat·
0,2176 daz ir ſi howet vn̄ ſlat·
0,2177 vn̄ ir mut zv ſundē wegen·
0,2178 vnd manig͛handᵉ ſtricke legen·
0,2179 vrov ſundᵉ alſo wil ich vare·
0,2180 vn̄ beuele vch diz geverte gare·
0,2181 Ir ſit vnſer kvnegin·
0,2182 vnſelde muze bi vch ſin·
0,2183 zaller zit in vwerme here·
0,2184 daz ſi vch voR der mīne irwere[·]”
0,2185 “her tvuel alſ ir geſagit hat
0,2186 daz vwer dinc gar an mir ſtat·
0,2187 alſo we͛ ich ſelber gar ein w[it]h·
0,2188 in hvlfem mir vntugēde nith·
0,2189 wē ſva ̄ne ein menſhe wirt tugnthaft·
0,2190 an dē v͛li[ſe] ich mine craft·
0,2191 Dar vmbe vurth ich zaller zit·
0,2192 vil ſere daz h͛e hi bi unſ lit·
0,2193 Lat uch di warheit dute·
0,2194 vn̄ gewonent deſ di lute·
0,2195 Daz ſi werdent tugenthaft·
0,2196 ſo gewīnēt ſi ſo groze craft·
0,2197 Daz ſi vnſer rotte vn̄ vnſer ſhar·

0,2198 beginēt mit gewalt durg vare·”
0,2199 “vrov ſunde ir ſait dar an war·
0,2200 iz waſ mir ie ein h͛ze ſvar·
0,2201 vn̄ ein ſveriz vngemach·
0,2202 ſvā ich di lute an tugenden ſach·
0,2203 Mir iſt von tugentdē daz geſhen·
0,2204 deſ han ich leider vil geſhen·
0,2205 alſ einer wol ītugīten lac·
0,2206 daz er doch ſulch͛ tugende plac·
0,2207 Daz dicke barmh͛zekeit·
0,2208 ī ſine h͛berge reit·
0,2209 vn̄ daz den rwe dar nach quā·
0,2210 vn̄ daz ſich iener an nā·
0,2211 Daz er mit rwe vf vnſ ſtreit·
0,2212 vn̄ mit gewalt vō den reit·
0,2213 Diz leit daz tut vnſ allez Tugent·
0,2214 vn̄ bi namen inder iugent·
0,2215 ſo hat ſi harte groze craft·
0,2216 an dirre ſelben rith͛ſchaft·
0,2217 So iſt iz vme alder ſo geſtalt·
0,2218 vrov ſunde wer bi uch wirt alt·
0,2219 vn̄ vch dan lange volget nach·
0,2220 vn̄ wirt ī vntugendē gra·
0,2221 vn̄ alſo mit diſen ſiten lebet·
0,2222 ich wene daz der bi vnſ beclebet·
0,2223 Iz inſi ſo vil daz er tugent·
0,2224 in alder brenget vō der iugent·
0,2225 vnd nimet dan tugent di obern hant·
0,2226 ſo werde wir aber do geſhant·
0,2227 Diz leit han wir von tugende·
0,2228 in ader vn̄ īiugēde·
0,2229 Dar vm̄e ſol wir ſtarke were·
0,2230 ſetzen gegen d͛ tugēde here·
0,2231 wen konde wir vnſ nv beware·
0,2232 voR dirre tugenthaften ſhare·
0,2233 So muſte daz volc vnſer eigen ſi·
0,2234 ir ſult ouch wizzē daz da bi·
0,2235 Svēne daz volc ane tugendē. lebet·
0,2236 daz dan irmut nach ſundē ſtrebet·
0,2237 So iſt menſheit von ſulch͛ art·
0,2238 daz ni ſo crankeſ nith inwart·
0,2239 ſvē iz gemach irkvſet·
0,2240 vn̄ ſinē got u͛luſet·
0,2241 So han wir vō gemache·
0,2242 vil manig͛handᵉ ſache·
0,2243 Di ſich zv den lutē riben·
0,2244 vn̄ ſi zu den ſundē triben·
0,2245 wen ſva gemach iſt an tugent·

0,2246 daiz verterbet alder vn̄ iugent·
0,2247 Suſ getane ſache·
0,2248 ſva ſundᵉ iſt bi gemache·
0,2249 vn̄ vroude bi d͛ itelkeit·
0,2250 deſ ſal in werdē vur geleit·
0,2251 So uil wol ind͛ maze·
0,2252 daz mā eine ſtraze·
0,2253 In ir h͛e gewīnē·
0,2254 wi ſhire ualſe mīne·
0,2255 Dan h͛ wid͛ queme·
0,2256 ſvēne ſie di mere v͛neme·
0,2257 vn̄ brethe mit hochuart
0,2258 zoRn vn alle diſe part·
0,2259 Di ſi vnſ da ſlugē· nider·
0,2260 di quemē alle dēne wider·
0,2261 So ſult vnrethe libe·
0,2262 Noch di liſte ſhibe·
0,2263 al hie in deſ ſelbe here·
0,2264 daz ſi uaſte an der were·
0,2265 Sere begonden kranken·
0,2266 vn̄ h͛ vn̄ dar wenkē·
0,2267 Suſ mothe noch diz here beſnabe·
0,2268 vrov ſunde alſo var ich·
0,2269 zv der hellen da hin nider·
0,2270 vn̄ geſende vch min geſindᵉ her wider·”
0,2271 heya ſuzen helde gut·
0,2272 nv habet zv gote ſtete mut·
0,2273 vn̄ ſvaz ouch dirre dvuel ſage·
0,2274 wir ſuln an gote nith verzagē·
0,2275 Gedenket daz di criſtinheit·
0,2276 iſt durg ſtritē vf geleit·
0,2277 vn̄ daz wir mit dē rethem·
0,2278 nach vnſer me erbe vethen·
0,2279 vn̄ daz d͛ libe ih̄c criſt·
0,2280 von himele vnſ h͛ gegeben iſt·
0,2281 vō deme ſuzē vat͛ ſin·
0,2282 Der h͛ze libe h͛re min·
0,2283 Daz er vnſ ſtritē lerte·
0,2284 Mit ſhild vn̄ ouch mit ſverte·
0,2285 Daz ſw͛t daz waſ ſin lere·
0,2286 daz er imerme͛·
0,2287 Mit werken an deſ ſtrites not·
0,2288 durg vnſerſ erben willen bot·
0,2289 Daz er vnſ dar zv brethe·
0,2290 [von] [vnſeſ ] [todeſ ] [athe][·]
0,2291 Den ſhilt den er do an ſich nā·
0,2292 da mide er zv ſtrite quam·
0,2293 Daz waſ ſin cruce daz er truc·

0,2294 do mā ī ſtach vn̄ ſluc·
0,2295 wnden harte wite·
0,2296 durg vnſer not inſtrite·
0,2297 waz truc er an deme ſhilde·
0,2298 d͛ ſuze reine milde·
0,2299 vn̄ anden wapen cleide·
0,2300 veizgot di waren beide·
0,2301 Gemalet alſo garwe·
0,2302 mit wneclicher varwe·
0,2303 hi wiz vnd da bi rot·
0,2304 di wapen truc er ī der not·
0,2305 Der h͛ze liber reine trut·
0,2306 daz wize deil daz waſ ſin hut·
0,2307 Daz edele rote waſ ſin blut·
0,2308 wer ſach ie wapen mer ſo gut·
0,2309 were iman ſo gevuge·
0,2310 der diſe wapen trvge·
0,2311 vrolichen gerne·
0,2312 d͛ mothe ſtritē lernen·
0,2313 wol in d͛ wiſe wapen treit·
0,2314 daz wize teil iſt reinecheit·
0,2315 Daz andere teil iſt da bi rot·
0,2316 daz iſt daz wir in aller not·
0,2317 Sulen weſen mit gedult·
0,2318 voR war ir daz wizzen ſult·
0,2319 wer diſe wapē an ſich tut·
0,2320 daz in di ſunde inſtrite vlut·
0,2321 Nv wir alhi mit ſtritē·
0,2322 mugen bi vnſen zitē·
0,2323 vn̄ ī diſen curzen tagē·
0,2324 daz himelhiſhe· erbe ſuſ beiagen·
0,2325 weiz got ſo wol wir rethe nv·
0,2326 in xpc̄ namē grifen zv·
0,2327 vn̄ ſuln inſiner mīne·
0,2328 deſ ſtriteſ hie beginnen·
0,2329 vn̄ ſuln vuren an vnſeme vanen·
0,2330 daz cruce vn̄ ih̄c criſtꝰ namē·
0,2331 vn̄ an vnſeme ſhilde·
0,2332 di w̄neclichē bilde·
0,2333 vn̄ ſuln zallen zitē·
0,2334 zv campe vn̄ ouch zvſtrite·
0,2335 Diz libe zeichen alle tage·
0,2336 beide vuren vn̄ tragen·
0,2337 Mit truwen in dem h͛zen· vn̄
0,2338 daz wir nſineſ ſmerzen·
0,2339 bi gedenken den er leit·
0,2340 do er an deme cruce ſtreit·
0,2341 vn̄ waz ime durg vnſ geſhach·

0,2342 do mā in durg ſin h͛ze ſtach·
0,2343 Seth da von weſhet vnſ ein craft·
0,2344 zv tugentlich͛ ritherſhaft·
0,2345 vn̄ ouch da bi al ſulche ſite·
0,2346 Da wir di ſunde totē mide·
0,2347 alſus neme criſtꝰ namen·
0,2348 vn̄ daz cruce vn̄ vnſen vanen·
0,2349 vn̄ begīnen io iſt iz zit·
0,2350 alhi zv heben diſen ſtrit·
0,2351 Swer nv wil goteſ ritther weſen·
0,2352 vn̄ gar voR aller not geneſen·
0,2353 D͛ merke bi waz ich ime ſage·
0,2354 wie er durg got ſal alle tage·
0,2355 Ritherlichen vethen·
0,2356 gegen ſunden vn̄ gegen irknethen·
0,2357 vn̄ wi er ſich mit gote·
0,2358 ſal ſepphen gegē d͛ ſundē rote·
0,2359 wer nv iſt ſo wiſe·
0,2360 daz er nach goteſ priſe·
0,2361 So kunſteclichē ſtritet·
0,2362 daz er mit tugēdē ritet·
0,2363 gegen den ſunden zaller ſtunt·
0,2364 weiz got ſo wirt ſunde wnt·
0,2365 vn̄ harte vil da nid͛ geritē·
0,2366 mit den tugētlichē ſiten·
0,2367 Sva w͛e ein mīneclich͛ lib·
0,2368 iz were mā od͛ wip·
0,2369 zv guter vuge ſo geſtalt·
0,2370 vn̄ weder zv iūc noch ſo alt·
0,2371 vn̄ der wol nach ſinē mute·
0,2372 bi eren vn̄ bi gute·
0,2373 lebete in gut͛ maze·
0,2374 vn̄ d͛ tv vn̄ laze·
0,2375 Mothe nach dem willen ſin·
0,2376 vn̄ daz durg criſt den herrē min·
0,2377 wente gar an riterſhaft·
0,2378 vn̄ von aller ſineſ h͛zē craft·
0,2379 Sich ſetzte in rith͛licher were·
0,2380 zv ſtrite gegen der ſundē here·
0,2381 Der mothe in diſen ziten nv·
0,2382 den ſunden grozē ſhadē tv·
0,2383 er tete ouch dānoch mere·
0,2384 gote michel ere·
0,2385 Mit ſime ſuzen bilde·
0,2386 iz ſold ouch ſine me ſhilde·
0,2387 volgin noch vil manicmā·
0,2388 der ni willen deſ gewan·
0,2389 Daz er da bi ſinen tagen·

0,2390 den ſunden woldᵉ wider ſagen·
0,2391 Di brethe er alle an ſine rotte·
0,2392 zv dineſte den vil ſuzen gote·
0,2393 Suſ ſal mā vaſte voR ſich vare·
0,2394 mit tugendē gegen der ſūden ſhare·
0,2395 vn ſva man ſunden wirt geware·
0,2396 Da ſal man im er keren dare·
0,2397 vaſte hovwen vn̄ ſla·
0,2398 mit gutē werkē hi vn da·
0,2399 vn̄ da bi den wol getrwen gote·
0,2400 Daz ſint kēpen an der rote·
0,2401 vn̄ gerne volgen ſineme gebote·
0,2402 Da vō di ſunde alſo verzait·
0,2403 daz man ſi trete vn̄ iait·
0,2404 Suſ ſol iun gelinge·
0,2405 mit rith͛ſhefte ringin·
0,2406 Deſ goteſ muter neme ware·
0,2407 zv himele vn̄ al d͛ meidᵉ ſhare·
0,2408 Engele vrowen vn kint·
0,2409 vn̄ al di heilegē di da ſint·
0,2410 An ſveme di gnade gehit·
0,2411 Den vnſe libe vrowe ſhit·
0,2412 So rith͛lichen riten·
0,2413 durg iren ſvn ī ſtritē·
0,2414 dem in kan zv werlde nimerme·
0,2415 eren alſo vil geſhe·
0,2416 So daz der w̄neclichen mait·
0,2417 ſin rith͛ſhaft ſo wol behait·
0,2418 Seth alſuſ mothe ein goteſ degē·
0,2419 wrouwen gruz vn̄ iren ſegen·
0,2420 Mit rith͛lichen priſe·
0,2421 irwerben in dirre wiſe·
0,2422 vn̄ quemiz zv etlicher ſtunt·
0,2423 daz ein rither wrde wnt·
0,2424 daz in di ſunde nider ſlet·
0,2425 daz vnderſtunden wol gehet·
0,2426 So iſt gut daz er zv hant vf ſta·
0,2427 vn̄ nith lange lege da·
0,2428 wen ſver deſ ſiteſ plege·
0,2429 Daz er da lange lege·
0,2430 Daz were ein michelſhāde·
0,2431 in der tugende lande·
0,2432 wen daz iſt wol der tugende reth·
0,2433 er ſi rither oder kneth·
0,2434 zv hant alſo der val geſhe·
0,2435 daz er alzv hant vf ſte·
0,2436 vn̄ ſtrite rith͛lich alſ e·

